
ᐱᖃᓐᓈᕗᑦ ᐃᑲᔪᖅᑐᐃᔨᕗᓪᓗ,
ᐊᖓᔪᖅᑳᖅᑖᓵᖑᑉᓗᖓ ᐃᓕᑕᖅᓯᓂᕐᒧᑦ, ᐅᐱᒍᓱᒡᔪᐊᖅᐳᖓ ᑎᑎᕋᕆᐊᒃᓴᖅ ᐅᓂᒃᑳᕐᒥᒃ ᐊᕐᕌᓂ ᐱᓕᕆᐊᖑᓚᐅᖅᑐᓂᒃ.  
ᑕᒡᕙᓃᓕᖅᑎᓪᓗᒐ ᑲᔪᖏᖅᓴᐃᕐᔪᐊᕐᒪᑦ ᐅᕙᒻᓂᒃ.  ᖁᕕᐊᓱᑦᓯᐊᖅᑐᖓ ᐃᓚᐅᔭᕆᐊᒃᓴᖅ ᐃᓕᑕᖅᓯᓂᒃᑯᓐᓂ, ᐃᓅᓯᕐᓂᒃ 
ᐱᕚᓪᓕᖅᑐᓂᒃ ᑕᑯᓐᓇᖅᑎᓪᓗᒍ ᓄᓇᕗᒥᐅᓂᒃ ᓯᕗᓂᒃᓴᖃᑦᓯᐊᖁᑉᓗᒋᑦ ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᐃᓂ.

ᐅᑭᐅᖅ ᑐᙵᕕᒋᔭᕗᑦ, ᐃᓄᐃᑦ ᓴᙱᓂᖓ ᐱᔪᓐᓇᐅᑎᖓ, 
ᐱᓕᕆᐊᓗᒃᑖᑉᑕ ᑐᙵᕕᒋᖕᒪᒍ ᐃᓕᑕᖅᓯᓂᕐᒥ. ᓴᙱᓂᖃᕐᓂᖅ 
ᐱᔪᓐᓇᐅᑎᖃᕐᓂᖅ ᐊᔪᕈᓐᓃᕈᑎᒃᓴᓂᒃ ᐊᑐᐃᓐᓇᐅᑎᑦᓯᖕᒪᑦ 
ᐱᓕᕆᔾᔪᑎᓂᒃ, ᐊᔪᕈᓐᓃᖅᓴᐅᑎᓂᒃ ᐊᒻᒪ ᐃᖕᒥᓂ 
ᐅᒃᐱᕈᓱᓕᕐᓂᖅ ᐱᔪᓐᓇᕐᒪᑕ, ᓄᓇᓖᓪᓗ ᐱᓕᕆᔾᔪᑎᖃᑦᓯᐊᕐᓗᑎᒃ 
ᐊᔪᙱᔾᔪᑎᓂᒃ.  ᓲᕐᓗ ᑐᑭᖃᕐᒪᑦ ᐊᑐᕈᓐᓇᖅᓯᓗᒋᑦ ᑐᓂᕐᕈᓯᐊᕗᑦ 
ᖁᓚᓕᔪᐃᑦᑑᓂᕐᒥᒃ ᓴᐱᓕᔪᐃᑦᑑᓂᕐᒥᒃ, ᖃᓄᖅᑑᕈᓐᓇᕐᓃᓪᓗ 
ᐃᓄᐃᑦ ᐅᖃᐅᓯᖓᑦ, ᐃᓕᖅᑯᓯᖓᑦ ᓄᓇᒧᓪᓗ ᐊᒃᑐᐊᓂᖃᕐᓂᖓᑦ 
ᑲᔪᓯᖁᑉᓗᒍ. 

ᐃᓕᑕᖅᓯᓂᐅᑉ ᐱᓕᕆᐊᖏᑦ ᐊᒃᑐᐃᕐᔪᐊᖅᓯᒪᖕᒪᑦᑕ 
ᓲᕐᓗ ᒪᓪᓕᖅᑎᑐᑦ ᑲᔪᓯᔪᖅ.  ᐃᓕᓐᓂᐊᒐᒃᓴᑦ ᐱᓕᕆᐊᒃᓴᑦ 
ᐃᓄᐃᑦ ᐊᔪᙱᓐᓂᖏᓐᓂᒃ ᓴᙱᓂᖏᓐᓂᒃ ᓴᖅᑭᑦᓯᑦᑕᕐᒪᑕ 
ᑲᔪᖏᖅᓴᐃᔪᑦ-ᐸᕐᓇᐃᓂᒃᑯᑦ ᐱᓕᕆᐊᒃᓴᖅᑖᕈᐊᖅᑐᓄᑦ, 
ᐃᓕᖅᑯᓯᕐᓂᒃ ᐅᑎᖅᑎᑎᕆᓂᖅ ᐅᕝᕙᓘᕝᕙ ᐊᔪᕈᓐᓃᖅᓴᒐᐅᓂᒃᑯᑦ 
ᐱᒻᒪᕆᖕᓂᒃ ᐱᔪᓐᓇᖅᓯᖁᑉᓗᒋᑦ—ᓴᙱᒃᓴᐃᔪᑦ ᐱᓱᖅᓴᓂᒃᑯᑦ 
ᓄᓇᓖᑦ ᐊᔪᕈᓐᓃᖅᐹᓪᓕᖁᑉᓗᒋᑦ.  ᐊᔪᕈᓐᓃᖅᓴᐃᑉᓗᑎᒃ 
ᐃᓄᖕᓂᒃ ᓯᕗᒧᐊᑦᓯᐊᖁᑉᓗᒋᑦ ᖃᐅᔨᒪᓂᖃᑦᓯᐊᕐᓗᑎᒃ 
ᐊᒻᒪ ᐱᔪᒪᓂᖃᓕᕐᓗᑎᒃ, ᐃᑲᔪᖅᑐᐃᔪᒍᑦ ᑲᔪᖏᖅᓴᐃᑉᓗᑕ 
ᑲᔪᓯᑦᓯᐊᕈᓐᓇᖁᑉᓗᒋᑦ ᖃᓄᓗᒃᑖᑦᓯᐊᖅ ᐃᑲᔪᕐᓂᓗᒃᑐᒍᑦ.  
ᑲᔪᖏᖅᓴᖅᑕᐅᓯᒪᔪᑦ ᐱᔪᓐᓇᐅᑎᖃᕐᓂᒥᓂᒃ ᑐᑭᓯᓯᒪᔪᑦ 
ᓯᕗᓕᖅᑎᙳᖅᑑᓪᓗᐊᕐᒪᑕ ᒪᑭᒪᑦᓯᐊᕐᓗᑎᒃ ᐱᔫᒥᓱᒡᓗᑎᒃ, 
ᓴᙱᓂᓕᖕᓂᒃ ᖁᓚᓕᔪᐃᑦᑐᓂᒡᓗ.

ᐅᑭᐅᖅ ᑕᑯᓪᓚᕆᓚᐅᕋᑉᑕ ᖃᓄᖅ ᐱᒡᒍᑎᒋᖕᒪᖔᑦ 
ᑐᑭᓯᔭᕌᖓᑕ ᓴᙱᓂᕐᒥᖕᓂᒃ.  ᒪᒃᑯᒃᑐᑦ ᐃᓕᓐᓂᐊᖅᖢᑎᒃ 
ᐃᓕᖅᑯᓯᕐᒥᓂᒃ ᐊᔪᕈᓐᓃᑐᐃᓐᓇᖏᖦᖢᑎᒃ ᑭᓯᐊᓂᒃ 
ᑐᑭᓯᒃᑲᓐᓂᖅᖢᑎᒃ ᐅᐱᒍᓱᒃᑲᓐᓂᖅᑑᓪᓗᐊᓕᖅᖢᑎᒃ 
ᓄᓇᒥᒃ ᖃᓄᕐᓗ ᑲᒪᒋᑦᓯᐊᕆᐊᖃᕐᒪᖔᑦ.  ᐃᓐᓇᐃᑦ 
ᐃᓕᓐᓂᐊᖅᑎᑦ ᐱᓕᕆᐊᒃᓴᓄᑦ ᐸᕐᓇᒍᔾᔭᐅᔪᑦ 
ᓴᐱᕈᓐᓃᖅᐹᓪᓕᖢᑎᒃ ᐃᖕᒥᓂᒃ ᐅᒃᐱᕆᓂᖅᓴᐅᓕᕌᖓᒥᒃ 
ᐱᕚᓪᓕᖅᑎᑦᓯᖃᑕᐅᔫᓪᓗᐊᓕᖅᖢᑎᒃ ᓄᓇᒥᓂᒃ.  ᐃᓄᑐᖃᐃᓪᓗ 
ᐃᓚᐅᕙᒃᑐᑦ ᐊᒥᖅᑳᖅᖢᑎᒃ ᐃᓅᓯᕐᒥᖕᓂ ᐊᑐᖅᓯᒪᔭᒥᓂᒃ 
ᓯᕗᓂᒃᓴᒥᖕᓂᒃ ᐊᒃᑐᐊᒃᑲᓐᓂᖅᑑᓪᓗᐊᓕᖅᖢᑎᒃ, ᖃᐅᔨᒪᔭᑎᒃ 
ᐃᓅᑉᓗᑎᒃ ᐳᐃᒍᖅᑕᐅᔾᔭᐃᒃᑯᑕᐅᓕᕐᓗᑎᒃ ᑕᓯᐅᖅᑎᒋᓗᒋᑦ 
ᓯᕗᒻᒧᐊᑦᓯᐊᕐᓂᕐᒧᑦ.

ᓯᕗᒻᒧᑦ ᑕᐅᑐᒃᑎᓪᓗᑕ, ᖁᕕᐊᓱᑦᓯᐊᕋᒪ 
ᖃᓄᐃᓕᐅᒃᑲᓐᓂᕋᔭᕐᒪᖔᑦ ᐃᓕᑕᖅᓯᓂᖅ ᖃᓄᖅᑑᒃᑲᓐᓂᕋᔭᕐᒪᖔᑦ 
ᐱᓕᕆᒃᑲᓐᓂᕐᓗᓂᓗ ᐃᑲᔪᕐᓂᖃᒃᑲᓐᓂᖅᑑᓪᓗᐊᕐᓗᓂ.  
ᐃᓕᓐᓂᐊᕐᓂᒃᑯᑦ ᐱᓕᕆᓂᒃᑯᓪᓘᓐᓃᑦ ᓴᖅᑮᒃᑲᓐᓂᕋᔭᕐᒪᖔᑕ 
ᐃᓄᐃᑦ ᐃᓱᒪᓂᑐᕐᔪᐊᓂᖏᑦ ᓲᕐᓗ ᐊᓯᐊᒍᑦ ᐃᑯᒻᒪᖁᑎᓕᐅᕐᓂᖅ, 
ᐱᓕᕆᐊᖑᐊᕙᓪᓕᐊᔾᔪᑎᑦ ᓴᙱᒃᑎᒃᑲᓐᓂᕈᑎᒃᓴᑦ ᐅᖃᐅᓯᑉᑎᒍᑦ 
ᐊᒻᒪ ᐃᓕᖅᑯᓯᑉᑎᓐᓂᒃ, ᖃᓄᐃᓕᐅᕈᑎᒃᓴᑦ ᐃᓱᖃᙱᓪᓚᕆᒃᑐᑦ.  
ᑲᔪᓯᔪᓐᓇᕐᓂᖅ ᐱᓕᕆᐊᓗᒃᑖᑉᑎᓐᓄᑦ ᓄᕕᐅᖅᑲᖅᓯᒪᖕᒪᑦ, 
ᓱᓇᓂᒃ ᓯᕗᓪᓕᐅᑎᑦᓯᓂᐊᕐᒪᖔᑖ ᐃᖅᑲᖅᓴᐅᑎᖃᖅᑎᓪᓗᑕ 
ᐱᔭᕆᐊᖃᓪᓚᕆᒃᑐᑦ ᓯᕗᓪᓕᐅᑎᓗᒋᑦ ᓯᕗᓂᒃᓴᕗᑦ 
ᐃᓱᒪᒋᔭᕆᐊᖃᕐᒪᑦ ᑲᔪᓯᓂᖃᑦᓯᐊᖁᑉᓗᒍ.

ᖁᔭᒋᕐᔪᐊᕈᐊᒐᒃᑲ ᐱᓕᕆᔨᕗᑦ, ᑮᓇᐅᔭᖃᖅᑎᑦᓯᔨᕗᑦ, ᑲᑎᒪᔨᕗᑦ 
ᐊᒻᒪ ᓄᓇᓕᖕᓂ ᐱᓕᕆᖃᑎᕗᑦ.  ᐃᓕᑉᓯᓐᓂᒃ ᑐᓂᕐᕈᑎᒋᓯᒪᓂᓯ 
ᐃᑲᔪᖅᑐᐃᓂᓯ ᑲᔪᓯᑎᑦᓯᖕᒪᑦ ᐱᓕᕆᐊᑉᑎᓐᓂᒃ.  ᑲᑐᔾᔨᑉᓗᑕ, 
ᓴᖅᑮᕙᓪᓕᐊᒐᑉᑕ  ᓴᙱᓂᕐᒥᒃ ᐱᔪᓐᓇᕐᓂᑉᑎᓐᓂᒃ, ᓇᖕᒥᓂᖅ-
ᐱᔪᒪᓂᑉᑎᓐᓂᒃ, ᐃᓄᐃᑦ ᓄᓇᓕᖕᓂ ᐱᕈᑦᑎᐊᖁᑉᓗᒋᑦ ᑲᔪᓯᓗᑎᒃ.

ᒍᓗᕆᔭ ᐅᓗᖅᓯ

ᐃᖓᔪᖅᑳᖅ ᐃᓕᑕᖅᓯᓂᕐᒥ 

ᐃᖅᑲᐅᒪᔭᕗᑦ ᖁᓗᐊᖅ ᑳᑦᑐᓕ ᐱᓚᑲᑉᓯᒃ
ᐅᖁᒪᐃᒃᓴᕐᔪᐊᖅᐳᒍᑦ ᐃᑎᔪᒥᒃ, ᐊᒥᖅᑳᖃᑎᖃᖅᑎᓪᓗᑕ ᐃᓚᐃᓚᐅᕋᑉᑕ ᓇᒡᓕᒋᕐᔪᐊᒐᑉᑎᓐᓂᒃ ᐃᓐᓇᖁᑎᑉᑎᓐᓂᒃ, 
ᖁᓗᐊᖅ ᐱᓚᑲᑉᓯᒃ, ᐊᒥᕋᐃᔭᕐᕕᒃ 18, 2024ᒥ.  ᖁᓗᐊᖅ ᐱᒻᒪᕆᒋᔭᐅᓚᐅᕐᒪᑦ ᐆᒻᒪᑎᒋᔭᐅᓚᐅᕐᒪᑦ ᐃᓕᑕᖅᓯᓂᕐᒧᑦ, 
ᓱᓇᓗᒃᑖᑦᓯᐊᓄᑦ ᐱᓕᕆᐊᑉᑎᓐᓄᑦ ᖃᓄᐃᓕᐅᕐᓂᕆᔭᓗᒃᑖᑉᑎᓐᓄᓪᓗ.  ᐱᓕᕆᖃᑎᑐᐃᓐᓇᕆᓚᐅᙱᑦᑕᕗᑦ 
ᑕᓯᐅᖅᑎᑐᐃᓐᓇᕆᓚᐅᙱᑦᑕᕗᑦ-ᐃᓚᒋᓪᓚᕆᓚᐅᖅᑕᕗᑦ ᓇᖕᒥᓂᖅᑐᑦ.  ᐃᖕᒥᓂᒃ ᐊᕐᕌᒍᓄᑦ ᐊᒥᓱᒻᒪᕆᖕᓄᑦ 
ᑐᓂᕐᕈᑎᒋᓯᒪᓚᐅᖅᑐᖅ ᐃᓕᑕᖅᓯᓂᕐᒧᑦ ᐊᒃᑐᐃᕐᔪᐊᖅᑐᖅ ᐅᕙᑉᑎᓐᓂᒃ ᐃᑎᔪᒥᒃ ᐱᓕᕆᐊᑉᑎᖕᓂ ᐊᒻᒪ ᐆᒻᒪᑎᑉᑎᖕᓂᒃ, 
ᖁᔭᒋᓯᒪᓂᐊᖅᑕᕗᑦ ᐃᓱᖃᙱᑦᑐᒧᑦ ᐊᖏᔪᒥᒃ ᐱᕕᖃᖅᑎᑕᐅᓯᒪᒐᑉᑕ ᐃᓕᑦᓯᕝᕕᒋᑉᓗᑎᒍ.

ᖁᓗᐊᑉ ᐃᓕᓐᓂᐊᕈᑎᒃᓴᑦ ᐱᓕᕆᐊᒃᓴᑦ 
ᖃᓄᐃᑦᑑᔭᕆᐊᖃᕐᒪᖔᑖ ᐃᑲᔪᖅᓯᒪᕐᔪᐊᕐᒪᑎᒍᑦ ᓄᓇᓕᖕᓂ 
ᖃᓄᐃᓗᕆᐊᖃᕐᒪᖔᑉᑖ.  ᐃᖕᒥᓂᒃ ᑐᓂᕐᕈᑎᒋᓯᒪᓚᐅᕐᒪ 
ᐊᒃᓱᕉᑎᖃᕐᔪᐊᖅᖢᓂ ᐃᓄᐃᑦ ᐅᖃᐅᓯᐊᓂᒃ ᐱᖅᑯᓰᓂᒡᓗ, ᐊᓯᒥᓂᒃ 
ᓇᒡᓕᒍᓱᖕᓂᖓ ᐊᒻᒪ ᖃᓄᐃᓕᐅᕈᓘᔭᒃᑲᐅᓂᕆᓚᐅᖅᑕᖓᑕ 
ᑕᓯᐅᓚᐅᕐᒪᑎᒍᑦ. ᑭᖑᓂᖃᕐᓂᐊᖅ ᑭᓯᐊᓂ ᑲᔪᓯᑎᓐᓂᐊᖅᑕᕗᑦ 
ᑲᔪᖏᖅᓴᐃᔾᔪᑎᒋᕙᓚᐅᖅᑕᖓ ᐅᕙᑉᑎᓐᓄᑦ 
ᐱᒻᒪᕆᐅᑎᒋᓚᐅᖅᑕᖏᓪᓗ.

ᐅᕙᑉᑎᓐᓄᑦ, ᖁᓗᐊᖅ ᐃᓐᓇᖁᑎᑦᓯᐊᕙᒻᒪᕆᐊᓘᓚᐅᕐᒪᑦ 
(ᑰᓪᕌᓗᒃ). ᐃᓐᓇᐅᓚᐅᕐᒪᑦ ᐅᑉᓗᒥ ᐃᓅᓯᐅᓕᖅᑐᒧᑦ 
ᐊᖑᒪᓪᓚᕆᒃᖢᓂ, ᓇᒧᑐᐃᓐᓇᖅ ᐊᐅᓪᓚᖅᑕᖅᓯᒪᔪᖅ 
ᐃᓕᑕᖅᓯᓂᕐᒥᒃ ᑭᑉᒐᖅᑐᖅᖢᓂ, ᐊᒥᖅᑳᖃᑎᖃᖅᖢᓂ ᐃᓄᐃᑦ 
ᖃᐅᔨᒪᓂᖏᓐᓂᒃ ᐅᖃᐅᓯᓕᕆᑉᓗᓂᓗ ᐅᒃᐱᕐᓇᑦᓯᐊᖅᖢᓂ 
ᓴᐃᒪᓇᖅᑐᒃᑯᑦ.  ᖃᓄᐃᒃᓴᓚᐅᙱᑦᑐᖅ ᐃᓅᓯᖅ 
ᐊᓯᔾᔨᖅᐸᓪᓕᐊᓂᖓᓂᒃ, ᖃᐅᔨᔪᒪᒃᑲᐅᑉᓗᓂ, ᖃᕆᑕᐅᔭᓕᔾᔪᑎᓂᒃ 
ᖃᓄᐃᑦᑐᑐᐃᓐᓇᕐᓂᒃ--ᓯᕗᓪᓕᐅᑉᓗᓂ ᑐᓵᔾᔪᑎᑖᓚᐅᖅᑐᖅ 
ᑲᑉᐳᔾᔭᖅᑐᖃᙱᑦᑐᓂᒃ ᐊᒻᒪ ᐅᖃᓘᑎᐊᓛᖅᑖᖄᖅᖢᓂᐊᒡᓛᑦ 
ᓄᑖᕐᒥᒃ ᓴᖅᑭᑕᐅᓵᓂᒃ ᐱᙱᑎᓪᓗᑕ!

ᖁᓗᐊᕐᒧᑦ ᓇᒡᓕᔭᐅᔪᓂ ᐊᑲᐅᓪᓚᕆᓚᐅᖅᑐᖅ, ᐆᓇᔪᒃᖢᓂ 
ᐊᒻᒪ ᐃᑲᔪᖅᑐᐃᖏᓐᓇᑦᓯᐊᖅᖢᓂ ᓱᖁᓯᕐᓂᐊᖏᑦᑐᒥᒃ.  
ᓇᒡᓕᖕᓂᖓᑦᑕᐅᖅ ᐊᔭᐅᖅᑐᐃᓂᖃᓚᐅᕐᒥᔪᖅ ᐊᓯᑉᑎᓐᓂᒃ 
ᐸᓯᒃᓯᕆᐊᖃᙱᓐᓂᕐᒥᒃ ᐱᕈᖅᐸᓪᓕᐊᖏᓐᓇᕆᐊᖃᕐᓂᑉᑎᓐᓂᒡᓗ.  
ᓯᓚᑐᓂᖓᓄ ᖃᓄᖅᑑᕆᐊᖃᕐᒪᖔᑉᑖ 
ᐅᔾᔨᖅᑐᕈᓐᓇᖅᓯᑎᓚᐅᖅᑖᑎᒍᑦ, ᑕᐅᑐᖅᑰᖅᑕᖓᓗ 
ᐃᑲᔫᑎᖃᓚᐅᕐᒥᔪᖅ ᖃᓄᖅᑑᕈᓐᓇᓯᑉᓗᑕ ᓄᓇᓖᑦ 
ᐃᑲᔪᖃᕆᐊᖃᕐᓂᖏᓐᓂᒃ ᐃᒃᐱᒋᑦᓯᐊᕐᓗᒋᑦ ᑐᓂᕐᕈᑎᒋᓯᒪᓗᑕᓗ.

ᖁᓗᐊᖅ ᐃᓅᔪᓐᓃᕐᒪᑦ ᓲᕐᓗ ᐃᓚᑯᙳᕐᔪᐊᖅᑐᒍᑦ 
ᐃᓕᑕᖅᓯᓂᕐᒥ ᐆᒻᒪᑎᕗᓪᓗ ᐃᓗᐃᑦᑑᔪᓐᓃᖅᑐᖅ.  
ᕿᒃᓵᒍᑎᖃᕐᔪᐊᖅᑐᒍᑦ ᐱᓯᓐᓇᕐᒥᑎᓪᓗᒋᑦ ᐃᓚᖏᑦ 
ᐱᖃᓐᓈᖏᓪᓗ.  ᑕᕐᓂᐊ, ᐃᓕᓐᓂᐊᖅᑎᓐᓂᑯᐃ, ᓇᒡᓕᖕᓂᖓᓗ 
ᐃᓕᑕᖅᓯᓂᕐᒦᖏᓐᓇᕐᓂᐊᖅᑐᖅ ᑲᔪᖏᖅᓴᐃᔾᔪᑎᒋᓗᑎᒍᓗ 
ᐱᓕᕆᐊᓗᒃᑖᑉᑎᖕᓂ.

ᓇᒡᓕᒋᕙᑉᑎᒋᖅ ᖁᓗᐊᖅ, ᐃᓱᖃᙱᑦᑐᒧᑦ.  ᐱᐅᔪᓂᒃ 
ᑐᓂᓚᐅᕋᑉᑎᒍᑦ ᑕᕐᓃᑦ ᖃᐅᔨᒪᓃᑦ ᐅᕙᑉᑎᓐᓃᖏᓐᓇᕐᓂᐊᖅ 
ᐃᓱᖃᙱᑦᑐᒧᑦ. ᓇᒡᓕᒋᕙᒋᑦ. 

ᐃᓄᐃᑦ ᓴᙱᓂᖓ4

ᑕᐅᑐᖅᑰᒐᕗᑦ

ᐊᔪᙱᑦᑐᑦ, ᖁᓱᙱᑦᑐᖅ 
ᐊᒻᒪ ᐃᖕᒥᓂᒃ ᐊᔪᙱᑦᑐᑦ 
ᓄᓇᕗᒥᐅᑕᐃᑦ ᐃᓄᐃᑦ 
ᐃᓕᖅᑯᓯᖓᓂᒃ ᐆᒻᒪᒥᐅᑕᓖᑦ.

ᐱᓕᕆᐊᒃᓴᕗᑦ

ᓄᓇᕗᒥᐅᑦ ᓴᙱᓂᖃᓕᖁᑉᓗᒋᑦ 
ᐃᓄᖕᓄᑦ ᑐᕌᖓᔪᓂᑦ 
ᐊᔪᕈᓐᓃᖁᑉᓗᒋᑦ 
ᐃᓱᒪᒃᓴᖅᓯᐅᑦᓯᐊᕐᓂᒃᑯᑦ 
ᐱᓕᕆᐊᒃᓴᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓪᓗ 
ᑐᙵᕕᐅᓗᑎᒃ 
ᐊᔪᕈᓐᓃᖅᓴᔭᐅᔭᕆᐊᓕᖕᓄᑦ.

ᐱᒻᒪᕆᐅᒋᔭᑦ
ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᐅᑉᓗᑎᒃ ᐱᓕᕆᕙᒃᑐᒍᑦ 
ᐱᓕᕆᖃᑎᒌᒃᖢᑕ ᓄᓇᓕᖕᓂᓗ. ᐃᓄᐃᑦ 
ᐃᓅᖃᑎᒌᖕᓂᖅ ᐱᒻᒪᕆᐅᑎᑕᖏᑦ 
ᐊᒻᒪ ᐅᒃᐱᕆᔭᖏᑦ  ᑐᙵᕕᐅᔪᑦ 
ᐃᓕᑕᖅᓯᓂᕐᒧᑦ.

ᐸᕐᓇᐅᑎᕗᑦ 2021ᒥᑦ-2026ᒧᑦ 

1.	 ᐱᐅᓯᒋᐊᖅᑎᑦᓯᓂᖅ ᐱᕈᖅᑎᒋᐊᕐᓗᒍᓗ ᐱᓕᕆᐊᒃᓴᑦ ᐱᓕᕆᐊᖏᓐᓂ

2.	 ᓂᕆᐅᖕᓂᖃᑦᓯᐊᕐᓗᑎᑦ ᑐᙵᕕᒋᓪᓚᕆᒡᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ

3.	 ᐃᓂᒃᓴᖃᖅᑎᑦᓯᓗᑕᓗ ᓴᙱᓂᖃᓕᒃᑲᓐᓂᖁᑉᓗᒋᑦ

4.	 ᑮᓇᐅᔭᖃᐃᓐᓇᐅᔭᓕᕐᓗᑕ

ᐃᓄᐃᑦ ᓴᙱᓂᖓ6



ᐃᓄᐃᑦ ᓴᙱᓂᖓ
ᐅᑭᐅᖅ, ᐃᓕᑕᖅᓯᓂᖅ ᐱᓕᕆᐊᖃᐃᓐᓇᓚᐅᕐᒪᑦ ᑐᕌᒐᖃᖅᖢᑎᒃ ᐆᒻᒪᑎᒥᐅᑕᑉᑎᓐᓂᒃ:  ᐃᓄᐃᑦ  ᓴᙱᓂᖓ.  
ᐱᓪᓗᐊᑕᕆᑉᓗᒍ ᐃᓕᓐᓂᐊᕈᑕᐅᔪᓂ ᐊᒻᒪ ᐊᑐᐅᓕᖁᔭᐃᓂ ᐃᓄᖕᓂᒃ ᐃᑲᔪᖅᑐᐃᓂᖃᓪᓚᕆᒡᓗᑕ ᐅᑎᖅᑎᑎᕆᓂᕐᒥᒃ 
ᓴᙱᒃᑎᒋᐊᒃᑲᓂᕐᓗᒋᑦ ᖁᕕᐊᓲᑎᖃᕐᓗᑕᓗ ᐃᓕᖅᑯᓯᐊᓐᓂᒃ, ᖃᐅᔨᒪᓂᖏᓐᓂᒃ ᐊᒻᒪ ᐱᒃᑲᓐᓂᖅᑑᓪᓗᐊᕐᓂᖏᓐᓂᒃ.

ᐃᖅᑲᖅᓴᕐᓂᒃᑯᑦ ᐊᒻᒪ ᑐᙵᑎᖃᕐᓗᑕ ᐱᓪᓚᕆᖕᓂᒃ 
ᐃᓕᓐᓂᐊᒐᒃᓴᓂᒃ ᐱᓕᕆᐊᒃᓴᓂᒡᓗ, ᐊᑐᐃᓐᓇᕈᖅᑎᑦᓯᓯᒪᒐᑉᑕ 
ᐊᔪᕈᓐᓃᕈᑎᒃᓴᓂᒃ ᐱᓕᕆᓪᓚᑦᑖᕐᓂᒃᑯᑦ, ᑎᓕᐅᖅᑐᐃᒃᑲᓐᓂᖅᖢᑕ 
ᐅᖃᓕᒫᕐᓂᕐᒥᒃ ᑎᑎᕋᔪᓴᓂᕐᒥᒃ ᐱᓕᕆᑎᑦᓯᑉᓗᑕ 
ᐃᓕᓐᓂᐊᒻᒫᖅᖢᑎᒃ,  ᒪᑭᒪᒃᑲᓐᓂᕈᑎᓂᒃ ᐊᑦᑕᕐᓇᙱᑦᑐᒃᑯᑦ 
ᐃᓂᖃᖅᑎᑦᓯᑉᓗᑕ, ᐱᓕᕆᐊᕆᔭᕗᑦ ᑕᑯᒃᓴᐅᑎᑦᓯᖕᒪᑕ 
ᐅᒃᐱᕐᓂᕆᔭᑉᑎᓐᓂᒃ ᐃᓄᐃᑦ ᓄᓇᓕᖕᓂ ᓴᙱᓂᕆᔭᖏᓐᓂᒃ 
ᖁᓚᓕᔪᐃᑦᑑᓂᕆᔭᖏᓐᓂᒡᓗ.

ᑖᒻᓇ ᐅᓂᒃᑳᖅ ᓇᓗᓇᐃᖅᓯᔪᖅ ᐱᓕᕆᖃᑎᖃᖅᑕᕐᓂᑉᑎᓐᓂᒃ, 
ᐃᓐᓇᕐᓂᒃ ᐃᓄᑐᖃᕐᓂᒃ ᐃᓕᓐᓂᐊᖅᑕᖅᑐᓪᓗ ᑐᓂᓯᖁᑉᓗᒋᑦ 
ᐱᐅᔪᓂᒃ ᖁᓱᙱᓐᓂᕐᒥᒃ, ᐊᔪᙱᓐᓂᖅᑎᒃ ᐱᔪᓐᓇᒃᑲᓐᓕᖁᑉᓗᒋᑦ 
ᐊᖅᑯᑎᓕᐅᖅᑐᑎᑐᑦ ᓴᖅᑮᑲᓐᓂᕐᓗᑕ ᑐᙵᕕᖃᓕᑦᓯᐊᖁᑉᓗᒋᑦ 
ᑲᔪᓯᑦᓯᐊᖁᑉᓗᒋᑦ ᐱᔪᓐᓇᐅᑎᖃᓕᕐᓗᑎᒃ ᓴᕆᒪᒋᓕᕐᓗᒍ 
ᐃᓅᓂᖅᑎᒃ.

ᐊᕐᕌᒍᒋᓵᖅᑕᑉᑎᓐᓂᒃ ᑭᖑᒻᒧᑦ ᐃᓱᒪᒋᑉᓗᒍ, 
ᐊᒃᓱᕉᑎᒋᑐᐃᓐᓇᖅᐸᕗᑦ ᑕᐅᑐᖅᑰᕆᓯᒪᔭᕗᑦ 
ᐊᑐᐃᓐᓇᖅᑕᖃᓕᖁᑉᓗᒍ ᐃᓄᐃᑦ ᐊᔪᕈᓐᓃᖁᑉᓗᒋᑦ 
ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᐃᓂᒃ ᐊᒻᒪ 
ᓯᕗᒻᒧᑦᓯᐊᒃᑲᓐᓂᖃᕐᓗᑕ ᓴᙱᓂᕆᔭᑉᑎᖕᓄᑦ ᓄᓇᖅᑲᑎᒌᖑᑉᓗᑕ.  
ᖁᔭᓐᓇᒦᖅᐸᑉᑎᒋᑦ ᑲᔪᓯᖃᑎᒋᒐᑉᑎᒍᑦ.

ᒥᖅᓱᕐᓂᖅ ᐊᒻᒪ ᐃᓕᖁᓯᓕᕆᓂᖅ	

ᐱᓕᕆᐊᒃᓴᓄᑦ ᐸᕐᓇᐃᓂᖅ, ᓴᓇᔪᓕᕆᓂᖅ 
ᐊᒻᒪ ᑮᓇᐅᔭᓕᐅᖅᑑᓪᓗᐊᕐᓂᖅ 

ᐃᓕᓐᓂᐊᕆᐅᖅᓴᓂᖅ ᐊᒻᒪ 
ᑲᒪᒋᔭᖃᑦᓯᐊᕐᓂᖅ

ᓂᕿᓕᕆᓂᖅ ᐊᖑᓇᓱᖕᓂᖅ

ᓄᓇᒥ ᐊᐅᓪᓚᕈᔾᔨᓂᖅ

ᐃᓄᐃᑦ ᓴᙱᓂᖃᕐᓂᖓ

ᓴᒃᑯᑦᑕᐃᓕᑉᓗᒍ ᐃᓕᖅᑯᓯᑐᖃᐅᓚᐅᖅᑐᖅ 
ᓯᕗᒻᒧᐊᑦᓯᐊᕐᓂᕐᓗ

ᐱᓕᕆᐊᕆᕙᒃᑕᕗᑦ ᖃᐅᔨᒪᑉᓗᑕ, ᐃᓕᓐᓂᐊᒐᒃᓴᑦ 
ᐃᓕᑕᖅᓯᓯᒪᑉᓗᑕ, ᐊᒻᒪ ᐃᓄᑐᖃᐃᑦ ᓯᓚᑐᓂᖏᓐᓂᒃ 
ᒪᒃᑯᒃᑐᖁᑎᕗᑦ ᕿᓂᕈᑏᓐᓇᐅᔭᖅᑕᕗᑦ ᓄᑖᓂᒃ ᐃᓕᖅᑯᓯᕐᒥᖕᓂᒃ 
ᐃᑉᓕᕈᓱᖁᑉᓗᒋᑦ ᐃᑲᔪᖅᑑᑎᒃᓴᑦ ᓴᒃᑯᑕᐅᖁᓐᓇᖏᒻᒪᑕ.

ᐃᓂᖃᖅᑎᑦᓯᐊᖅᖢᒋᑦ ᐊᑦᑕᕐᓇᙱᑦᑐᒥᒃ 
ᒪᑭᒪᑦᓯᐊᕈᓐᓇᓕᖁᑉᓗᒋᑦ

ᐊᒃᓱᕉᑎᒋᔭᖅᐳᑦ ᐃᓂᖃᖅᑎᑦᓯᓂᓗᒃᐸᒃᑐᒍᑦ ᐃᓚᐅᔪᑦ 
ᐊᑦᑕᕐᓇᖅᑐᒦᖁᓇᒋᑦ ᐊᒻᒪ ᖃᐅᔨᒪᒐᑉᑕ ᓯᕗᓕᑉᑕ 
ᐃᓅᓯᕆᓚᐅᖅᑕᖓ ᐊᒻᒪ ᐃᓗᖏᖅᑑᑎᒋᓯᒪᔭᖓ 
ᐳᐃᒍᖅᑕᐅᖁᙱᑦᑕᕗᖅ ᑭᓯᐊᓂ ᐊᒃᓱᕉᑎᒋᖕᒥᔭᕗᑦ 
ᖁᕕᐊᓇᕐᓂᖓᓂᒃ ᐃᓕᓐᓂᐊᕐᓂᐅᑉ ᐊᒻᒪ ᐃᓅᖃᑎᒌᖕᓂᖅ.

ᐃᓚᐅᒻᒪᕆᒃᑐᑦ ᑎᑎᕋᕐᓂᖅ ᐅᖃᓕᒫᕐᓂᖅ ᐅᖃᐅᓯᓕᕆᓂᖅ 
ᐊᒻᒪ ᐊᔪᕈᓐᓃᕈᑕᐅᓪᓚᕆᒃᑐᑦ ᐱᓕᕆᓂᒃᑯᑦ. 

ᑎᑎᕋᕐᓂᖅ ᐅᖃᓕᒫᕐᓂᖅ ᐅᖃᐅᓯᓕᕆᓂᖅ ᐊᒻᒪ 
ᐊᔪᕈᓐᓃᕈᑕᐅᓪᓚᕆᒃᑐᑦ ᐱᓕᕆᓂᒃᑯᑦ ᐃᓕᓐᓂᐊᕈᑎᓗᒃᑖᓂ 
ᐃᓕᔭᐅᓯᒪᓗᒃᑖᖅᑐᑦ ᐱᓕᕆᑎᑦᓯᑎᓪᓗᑕ ᐃᓱᒪᒋᑉᓗᒍ 
ᐅᑭᐅᖅᑕᖅᑐᒥᐅᑕᐅᓂᕗᑦ.

ᓯᕗᒻᒧᐊᖕᓂᕗᑦ ᑐᙵᕕᓕᒃ ᐅᒃᐱᕈᓱᖕᓂᑉᑎᓐᓂᒃ ᐃᓄᐃᑦ 
ᐃᓕᖅᑯᓯᐊ ᐱᕈᖁᑉᓗᒍ, ᒪᑭᒪᓗᓂ ᐊᓯᔾᔨᖅᐸᓪᓕᐊᔪᓂᒃ 
ᐊᖑᒻᒪᑎᓗᓂ.

ᐅᒃᐱᕆᓪᓚᕆᒃᑲᑉᑎᒍ ᐃᓄᐃᑦ ᓴᙱᓂᖓ, ᐃᖅᑲᖅᓴᒡᒍᓂᖏᑦ, 
ᐃᓱᒪᒃᓴᖅᓯᐅᕈᓐᓇᕐᓂᖏᓪᓗ.  ᐱᓕᕆᐊᓗᒃᑖᕗᑦ ᐆᒻᒪᒥᙶᖅᑐᑦ 
ᐱᕈᖅᑎᕆᕙᒃᑐᑦ ᓂᕆᐅᖕᓂᖃᓕᖁᑉᓗᒋᑦ ᓱᓕᕆᓂᓗᒃᑖᖏᑦᑎᒍᑦ.

ᐃᓕᓐᓂᐊᕐᓂᖅ ᐃᓅᓂᕐᓗ ᐃᓄᒃᑐᑦ

ᐅᒃᐱᕆᒐᑉᑎᒍ ᐃᓅᔭᕆᐊᖃᕐᓂᕗᑦ ᐃᓕᓐᓂᐊᖅᑑᓪᓗᐊᕐᓗᑕᓗ 
ᐃᓄᒃᑐᑦ ᑐᙵᕕᒋᒐᑉᑎᒍ ᐃᓄᐃᑦ ᐃᓕᖅᑯᓯᖓ. 

ᐃᑲᔪᖅᑐᐃᓂᖅ ᓄᓇᓕᖕᓂᒃ 

ᖁᕕᐊᓱᖕᓂᒃᑯᑦ ᐊᒻᒪ ᐊᒥᖅᑳᕐᓂᒃᑯᑦ, ᐃᓕᓐᓂᐊᖅᐸᓪᓕᐊᑉᓗᓂ 
ᑐᕌᖓᔪᒥᒃ ᐃᖕᒥᓄᑦ ᐱᕈᖅᐸᓪᓕᐊᓂᖓᓄᑦ ᐊᒃᑐᐃᔪᖅ 
ᓄᓇᓕᓗᒃᑖᓂᒃ.  ᐃᓕᓐᓂᐊᕐᓂᓗᒃᑖᑦ ᓴᙱᒃᑎᑦᓯᕙᓪᓕᐊᖕᒪᑕ 
ᓄᓇᓖᑦ ᐃᓛᒃᑰᖅᖢᑎᒃ ᓴᙱᓂᖏᓐᓄᑦ. 

ᐃᓕᑕᖅᓯᓂᕐᒥ 
ᐃᓄᖕᓄᑦ 

ᐱᐅᓯᒋᐊᖅᑎᑦᓯᓂᖅ  

ᓴᒃᑯᑦᑕᐃᓕᑉᓗᒍ
ᐃᓕᖅᑯᓯᑐᖃᐅᓚᐅᖅᑐᖅ 

ᓯᕗᒻᒧᐊᑦᓯᐊᕈᐊᕐᓂᖅ

ᓯᕗ
ᒻᒧᐊ

ᖕᓂ
ᕗ

ᑦ ᑐ
ᙵ

ᕕ
ᓕ

ᒃ

ᐅ
ᒃᐱ

ᕈᓱᖕᓂ
ᑉᑎ

ᓐᓄ
ᑦ ᐃ

ᓄ
ᐃ

ᑦ 

ᐃ
ᓕ

ᖅᑯᓯᐊ
 ᐱ

ᕈᖁ
ᑉᓗ

ᒍ, ᒪᑭᒪᓗ
ᓂ

 
ᐊ

ᓯᔾᔨᖅᐸ
ᓪᓕ

ᐊ
ᔪᓂ

ᒃ ᐊ
ᖑ

ᒻᒪᑎ
ᓗ

ᓂ

ᐊᑦᑕᕐᓇᙱ
ᑦᑐ

ᒥ 
ᐃᓂᖃᖅᑎᑦᓯᐊᖅᖢᒋᑦ 

ᒪᒥᓴᕐᕕᖃᖅᑑᓪᓗᐊᖁᑉᓗ
ᒋᓪᓗ

ᐃᓅᓂᕐᓗ ᐃᓄᒃᑎᑐ

ᐃᓕᓐᓂᐊᕐᓂᖅ 

ᐃ
ᓕ

ᓯᒪ
ᔪᑦ

 ᑎ
ᑎ

ᕋᕐ
ᓂ

ᖅ,
 

ᐅ
ᖃ

ᓕ
ᒫᕐ

ᓂ
ᖅ

 ᐊ
ᒻᒪ

 ᐅ
ᖃ

ᐅ
ᓯᓕ

ᕆ
ᓂ

ᖅ
ᐊ

ᔪᕈ
ᓐᓃ

ᖅ
ᓴᖅ

ᑕ
ᐅ

ᔭᕆ
ᐊ

ᓕ
ᓪᓚ

ᕇ
ᓪᓗ

ᐃᑲᔪᖅᑐᐃᓂᖅ 

ᓄᓇᓕᖕᒥᒃ

ᓄᑖᖅ ᐅᒃᑯᐃᓵᖅ ᓄᑖᒥᒡᓗ ᐊᑦᑎᑕᐅᓵ ᖁᓗᐊᖅ 
ᑐᑦᑕᕐᕕᒃ
ᐃᓕᑕᖅᓯᓂᐅᑉ ᐅᖃᓕᒫᕐᕕᐊ ᐅᖓᒋᔭᐅᑦᓯᐊᕐᒪᑦ ᓱᓕᕆᕝᕕᐅᕈᓘᔭᖅᖢᓂ ᑲᖏᖅᖠᓂᕐᒥ, ᐱᓗᐊᖅᑐᒥᒃ ᐊᖓᔪᖅᑳᓄᑦ 
ᒥᐊᓂᖅᓯᔨᓄᓪᓘᓐᓃᑦ ᓄᑕᖅᑲᓄᓪᓗ.  ᐅᑭᐅᓄᑦ ᐊᒥᓱᓄᑦ ᐃᓂᒋᔭᐅᓚᐅᖅᑐᖅ ᐱᙳᐊᖅᑕ ᐊᐅᓚᑕᖏᓐᓂᒃ, ᓄᑕᖅᑲᓄᖅ 
ᓄᑕᕋᐅᖃᑎᖃᑦᓯᐊᖅᑑᓪᓗᐊᖁᑉᓗᒋᑦ ᐱᙳᐊᖃᑎᖃᑦᓯᐊᖅᑑᓪᓗᐊᓕᖁᑉᓗᒋᑦ, ᐊᒻᒪ ᐊᖓᔪᖅᑳᑦ ᐃᓕᓐᓂᐊᖅᖢᑎᒃᑕᐅᖅ 
ᐅᖃᐅᔾᔭᐅᓂᒃᑯᑦ ᐃᓄᑐᖃᕐᓄᑦ ᐃᓐᓇᕐᓄᓪᓗ ᐊᖓᔪᖅᑳᑦᓯᐊᖑᓂᕐᒥᒃ ᐱᕈᖅᓴᐃᑦᓯᐊᕐᓂᕐᒥᒃ. 

ᐊᒥᕋᐃᔭᕐᕕᐅᑎᓪᓗᒍ,  ᐱᓕᕆᐊᖑᓚᐅᖅᓯᒪᖕᒪᑕ 
ᐋᖅᑭᖅᓱᖅᑕᐅᑦᓯᐊᖅᖢᓂ ᑲᔾᔮᕐᓇᕐᓂᖅᓴᐅᓕᖅᖢᓂ, 
ᐅᒃᑯᐃᒃᑲᓐᓂᓵᓚᐅᕐᒪᑦ ᑐᙵᓵᕆᑉᓗᓂ ᑲᖏᖅᖠᓂᕐᒥᐅᑕᓗᒃᑖᓂᒃ.  
ᓄᑖᒥᒃ ᐊᑎᖅᑖᖅᖢᓂᓗ ᐅᐱᒋᔭᐅᑉᓗᓂ ᖁᓗᐊᖅ 
ᐱᓚᑲᑉᓯᒃ,  ᓇᒡᓕᒋᕐᔪᐊᓚᐅᒃᑲᕗᑦ ᐊᒥᖅᑳᖅᐸᓚᐅᖅᑐᖅ 
ᓄᑕᖅᑲᓄᑦ ᐃᓄᐃᑦ ᐃᓕᖅᑯᓯᖓᓂᒃ ᐅᖃᐅᓯᓕᕆᑉᓗᓂᓗ 
ᐃᑲᔪᖅᑐᐃᑉᓗᓂᓗ ᒪᒃᑯᒃᑐᓂᒃ ᐊᖓᔪᖅᑳᓂᒃ ᓄᑕᕋᕆᔭᐅᑦ 
ᐃᓕᓐᓂᐊᖅᑎᑦᓯᕐᖓᐅᑎᒋᔭᐅᑉᓗᓂᓗ ᖁᓗᐊᖅ ᑐᑦᑕᕐᕕᒃ 
ᑲᔪᓯᑎᑦᓯᑐᐃᓐᓇᖅᑐᖅ ᐃᓕᓐᓂᐊᖅᑎᑦᓯᓂᕆᓚᐅᖅᑕᐃᓂᒃ 
ᐃᓅᖃᑎᖃᕐᓂᕐᒥᒃ, ᐃᓕᓐᓂᐊᕐᓂᕐᒥᒃ ᐊᒻᒪ ᐃᖅᑲᓱᒋᐊᖃᕐᓂᕐᒥᒃ.

ᐅᑉᓗᒥ, ᖁᓗᐊᖅ ᑐᑦᑕᕐᕕᒃ ᐅᖃᓕᒫᕐᕕᑐᐃᓐᓇᐅᖏᑦᑐᖅ.  ᓲᕐᓗ 
ᐆᒻᒪᕆᒃᑐᖅ ᓱᓕᕆᐊᒃᓴᖃᐃᓐᓇᖅᑐᑦ ᐃᓂᖅᑲᖅᑎᑦᓯᑦᓯᐊᖅᑐᑦ 
ᑭᓇᑐᐃᓐᓇᕐᒥᒃ ᒪᒃᑯᐊ ᑕᐃᑲᓂ ᐊᑐᐃᓐᓇᐃᑦ:

•	 ᐃᑲᔫᑎᑦ (The Helping Hands), ᑕᐃᑯᖓ 
ᐊᐃᒃᖠᖅᑕᖅᑑᓪᓗᐊᑦ ᓂᕿᓂᒃ ᐃᒡᓗᕐᔪᐊᕐᒧᓪᓗ ᐊᑐᒐᒃᓴᓂᒃ,  
ᐊᑐᐃᓐᓇᐅᑎᑦᓯᔪᖅ ᐃᑲᔪᕆᐊᖃᕐᓂᕐᒥᒃ ᓴᖅᑮᔪᖅ 
ᐃᒃᐱᒍᓱᑦᓯᐊᕐᓂᕐᒥᒃ ᐃᑲᔪᖅᑐᐃᓂᕐᒥᒡᓗ

•	 ᓴᓇᙳᐊᕐᓂᖅ ᖁᕕᐊᓇᖅᑐᓂᒡᓗ ᐱᓕᕆᑎᑦᓯᓂᖅ 
ᓄᑕᖅᑲᓂᒃ, ᒥᖑᐊᕐᓂ, ᒪᒃᑯᑐᕐᔪᐊᑦ ᑕᕐᕆᔭᖅᑎᑕᐅᑉᓗᑎᒃ, 
ᓂᒃᓯᑲᖅᑕᖅᑎᑕᐅᔪᑦ ᐃᓅᖃᑎᖃᕐᓗᑎᒃ

•	 ᐅᑉᓛᑕᒫᑦ ᐆᓇᖅᑐᓂᒃ ᐅᑉᓛᕈᒥᑕᖅᑎᑕᐅᔪᑦ, ᑭᓇᑐᐃᓐᓇᖅ 
ᓂᕆᖃᑎᖃᕐᓗᓂ ᐅᒡᓚᖃᑎᖃᕐᓗᓂᓗ

•	 ᐅᑉᓛᒃᑯᑦ ᑏᑐᖅᑎᑕᐅᔪᑦ ᑳᐱᑐᖅᑎᑕᐅᔪᑦ ᐃᓐᓇᕐᓄᑦ 
ᓴᓚᐅᓲᔭᕐᕕᒃᓴᖅ ᐅᖃᓕᒫᕐᓗᑎᒃ ᑕᖃᐃᖅᓯᒥᐊᕐᓗᑎᒡᓘᓐᓃᑦ

•	 ᐃᓕᓐᓂᐊᕌᓂᒃᑳᖓᑕ ᓄᑕᖅᑲᓄᑦ ᐃᓕᓐᓂᐊᓕᓵᓄᑦ 
ᖁᑦᓯᖕᓂᓕᖕᓄᑦ 6, ᓴᓇᙳᐊᕐᓗᑎᒃ ᑎᑎᕋᐅᔭᕐᓗᑎᒃ 
ᑎᑎᖅᑭᕆᓗᑎᒃ ᐅᖃᓕᒫᕐᓗᑎᒃ, ᐱᓕᕆᔨᖃᖅᖢᑎᒃ 
ᐊᖓᔪᒃᖠᕐᓂᒃ ᐃᓕᓐᓂᐊᖅᑎᓂᒃ ᖁᑦᓯᖕᓂᖅᓴᒦᑦᑐᓂᒃ

•	 ᐅᓄᒃᑯᑦ ᐊᑦᑕᕐᓇᙱᑦᑐᒥ ᐃᓕᓐᓂᐊᖅᑐᑦ ᖁᑦᓯᖕᓂᖅᓴᒥ 
ᐃᓕᓐᓂᐊᕈᑎᒥᓂᒃ ᐱᓕᕆᐊᖃᖅᑑᓪᓗᐊᖁᑉᓗᒋᑦ, 
ᐊᔪᕈᓐᓃᖅᓴᕐᓗᑎᒃ ᓄᑖᓂᒃ ᐱᓕᕆᔾᔪᑎᓂᒃ, ᐅᕝᕙᓘᕝᕙ 
ᑕᐃᑲᓃᕋᐅᔭᒥᐊᕐᓗᑎᒃ

“ᑐᓴᖃᑦᑕᖅᓯᒪᔪᖓ ᑲᖏᖅᖠᓂᕐᒥ ᐱᐅᓪᓚᕆᒃᑐᖅ, ᓲᕐᓗ 
ᓇᒡᕚᒐᖅ, ᐅᒃᐱᕆᔭᕋ ᑕᐃᒪᓐᓇᐃᓪᓚᕆᖕᒪᑦ.” ᐸᓂᑯᓗᒃ ᑯᓱᒐᖅ 
ᐅᖃᖅᐳᖅ, ᐊᐅᓚᑦᓯᔨᖓ, ᖁᓗᐊᖅ ᑐᑦᑕᕐᕕᐊᓂ.  “ᓄᑕᖅᑲᓄᑦ 
ᒥᐊᓂᖅᓯᔨᖏᓐᓄᓪᓗ ᖁᕕᐊᒋᔭᐅᑦᓯᐊᖅᑐᖅ ᐃᓕᑕᕐᓇᕐᒪᑦ.”

ᑕᐃᑲᓂ ᐱᙳᐊᒐᒃᓴᑦ, ᓴᓇᙳᐊᕈᑎᑦ ᒥᖑᐊᕈᑎᑦ ᑎᑎᕋᐅᔭᕈᑎᑦ 
ᓄᑕᖅᑲᓪᓗ ᐃᒡᓚᖅᐸᓗᒃᑐᑦ ᓄᑖᓂᒃ ᐊᔪᕈᓐᓃᕌᖓᒥᒃ.  
ᐃᓂᖃᖅᑎᑦᓯᖕᒪᑦ ᓄᑕᖅᑲᓂᒃ ᐊᑐᐃᓐᓇᐅᕝᕕᐅᖕᒪᑕ 
ᐅᕙᒍᖏᓐᓂ ᐊᑐᐃᓐᓇᐅᖏᑦᑐᓂᒃ, ᐊᒃᑐᐊᓂᖃᖅᑐᓂᒃ 
ᐃᓅᓯᖏᓐᓄᑦ ᖁᕕᐊᓱᒃᖢᑎᒃ ᖃᓄᑐᐃᓐᓇᕐᓗ ᐱᓕᕆᕈᓘᔭᖅᖢᑎᒃ 
ᐃᑲᔫᑎᓕᖕᓂᒃ ᐱᕈᖅᐸᓪᓕᐊᓂᖓᓄᑦ.

ᖁᓗᐊᖅ ᑐᑦᑕᕐᕕᒃ ᐃᓐᓇᕐᓄᑦᑕᐅᖅ ᑐᙵᓇᖅᑑᖕᒥᔪᖅ 
ᐃᓂᖃᖅᑎᑕᐅᑦᓯᐊᕐᒪᑕ.  ᐃᓐᓇᕐᓄᑦ ᓄᑖᕐᒥᒃ ᐃᓂᒃᓴᓕᐅᓚᐅᕐᒪᑕ 
ᐅᖃᓕᒫᕐᕕᖕᒥᒃ ᐃᒃᓯᕙᐅᑕᖃᖅᖢᓂ ᐃᖢᐊᖅᑐᓂᒃ 
ᑐᙵᓇᖅᖢᓂᓗ, ᐊᑯᓂ ᑖᒻᓇ ᐅᑕᖅᑭᔭᐅᓯᒪᔪᖅ.

‘ᑭᑐᓗᒃᑖᑦᓯᐊᓄᑦ ᐅᒃᑯᐃᖓᔪᖅ ᑐᙵᓵᕆᔪᖅ,” ᐸᓂᑯᓗᒃ 
ᐅᖃᖅᑐᖅ.  “ᐱᑦᑎᐊᕐᕕᒃ, ᓄᓇᖅᑲᑎᒌᑦᓯᐊᕐᓂᕐᒥᒃ 
ᐊᒻᒪ ᐃᓂᖃᖅᑎᑦᓯᑉᓗᓂ ᐃᓄᖕᓂᒃ ᐃᓚᐅᑎᑦᓯᓂᕐᒥᒃ 
ᐃᑲᔪᖅᑐᒐᐅᓂᕐᒥᒡᓗ.”  ᑳᐱᑐᖃᑎᖃᕐᓗᑎᑦ, ᐊᔾᔨᒌᙱᑦᑐᓂᒃ 
ᓴᓇᕈᓘᔭᕐᓂᖅ, ᑕᐃᑲᓃᕋᐅᔭᒥᐊᕈᕕᓪᓘᓐᓃᑦ, ᑭᑐᓗᒃᑖᑦᓯᐊᓂᒃ 
ᑐᙵᓱᖁᔨᔪᒍᑦ ᐱᑦᓯᐊᕐᕕᐅᓐᓇᖅᑐᖅ.  ᖁᓗᐊᖅ ᑐᑦᑕᕐᕕᒃ 
ᓇᓗᓇᐃᒃᑯᑕᖅ ᐱᐅᔪᒥᒃ ᐊᑕᐅᓯᐅᖃᑎᒌᖕᓂᕐᒥᒡᓗ, ᓴᕆᒪᒋᔭᕗᑦ 
ᐃᓄᖕᓄ ᐊᑐᐃᓐᓇᐅᖕᒪᑦ.

2024 ᐱᓕᕆᐊᖑᓚᐅᖅᑐᑦ 
ᐃᓕᓐᓂᐊᒐᐅᓚᐅᖅᑐᑦ

100 	     ᐱᓕᕆᐊᖑᓚᐅᖅᑐᑦ ᐃᓕᓐᓂᐊᒐᐅᓚᐅᖅᑐᑦ

543	     ᐃᓚᐅᓚᐅᖅᑐᑦ

1,947	     ᐆᒃᑐᓚᐅᖅᑐᑦ

477 	     
ᐃᓚᒌᑦ ᐃᓚᐅᔪᑦ ᐃᓕᓐᓂᐊᖅᑳᖅᑎᓐᓇᒋᑦ 

	     ᐱᓕᕆᐊᕐᒦᑦᑐᑦ

ᖃᕆᑕᐅᔭᒃᑯᑦ-Facebook, 
Instagram ᐊᒻᒪ X

5,910 – ᐅᑉᓗᒥᒧᑦ ᐅᕙᑉᑎᓐᓂᒃ ᒪᓕᒃᑐᑦ

805 – ᓄᑖᑦ ᒪᓕᓕᕐᒥᔪᑦ 2024ᒥ

366 – ᓴᖅᑭᑎᑕᐅᓯᒪᔪᑦ ᑐᓴᒐᒃᓴᑦ

964,402 – ᑎᑎᕋᒐᐅᓯᒪᔪᑦ 

80,968 – ᑭᐅᔾᔪᑎᑦ

1,490 – ᑐᑭᓯᒋᐊᒃᑲᓐᓂᕐᓂᑯᑦ ᖃᐅᔨᒋᐊᒃᑲᓐᓂᕐᓂᑯᑦ

3,487 – ᑕᕐᕆᔭᖅᑕᐅᓂᑯᑦ

ᑲᔪᖏᖅᓴᐃᓂᖅ ᐱᔪᓐᓇᐅᑎᑖᖅᑎᑦᓯᓂᖅ 
ᑎᑎᕋᐅᔭᖅᑎᓂᒃ ᓴᓇᙳᐊᖅᑎᓂᒃ ᐃᓄᖕᓂᒃ 
ᓇᖕᒥᓂᖃᕐᓂᕐᓗ
ᑲᒪᒋᔭᖃᖅᖢᓂ ᐃᓄᖕᓄᑦ ᓇᖕᒥᓂᖃᕐᓂᕐᒧᑦ ᐃᓕᓐᓂᐊᖅᑎᓯᑉᓗᓂ ᐱᔪᒪᓂᖃᕐᓗᓂ ᑭᓯᐊᓂ ᐱᓕᕆᕐᔪᐊᕐᓇᕐᒪᑦ, 
ᖃᐅᔨᒪᑦᓯᐊᕐᓗᓂ ᑐᑭᓯᐅᒪᑦᓯᐊᕐᓗᓂᓗ ᑐᓂᓯᒪᓪᓚᕆᒡᓗᓂᓗ ᐱᔭᕆᐊᓕᒃ ᐊᒻᒪ ᖃᓄᐃᒻᒪᖔᑦ ᓄᓇᓕᒋᔭᖅ ᖃᐅᔨᒪᔭᕆᐊᓕᒃ.  
ᐃᓕᑕᖅᓯᓂᕐᒥ, ᑖᒃᑯᐊ ᐱᓕᕆᑎᑦᓯᓂᕆᕙᒃᑕᕗᑦ ᐃᓄᖕᓄᑦ ᓇᖕᒥᓂᖃᕐᓂᕐᒧᑦ ᐃᓕᓐᓂᐊᖅᑎᑦᓯᓂᐅᔪᑦ ᐋᖅᑭᒃᓱᖅᓯᒪᔪᑦ 
ᓄᓇᓖᑦ ᐃᓱᒪᒋᑉᓗᒋᑦ ᐊᔪᕈᓐᓃᖅᓴᐃᒻᒫᖅᖢᑕ ᐱᕈᖅᐸᓪᓕᐊᖁᑉᓗᒋᑦ ᐃᓕᓐᓂᐊᖅᑐᑦ ᖁᒃᓴᓱᒍᓐᓃᖁᑉᓗᒋ ᓴᓇᐅᒐᕐᒥᖕᓂᒃ 
ᐃᖕᒥᖕᓂᒃ ᐃᓕᑕᖅᓯᔫᓪᓗᐊᖁᑉᓗᒋᑦ ᐊᔪᙱᓐᓂᖏᓐᓂᒃ ᐃᓕᑕᖅᓯᓗᑎᒡᓗ ᓄᓇᓕᒋᔭᖓ ᓱᓇᓂᒃ ᐊᑐᐃᓐᓇᐅᕝᕕᐅᖕᒪᖔᑖ.

ᐊᒥᕋᐃᔭᕐᕕᒃ 2023ᒥ, ᓯᕗᓪᓕᐹᒥᒃ ᐱᒋᐊᖅᑎᑦᓯᓚᐅᕋᑉᑕ 
ᐱᖓᓱᓪᓗ ᐊᕐᕕᓂᓕᖕᓂᒃ ᐃᓕᓐᓂᐊᖅᑐᖃᖅᖢᓂ, 
ᓂᐅᕐᕈᑎᖃᕐᓂᖅ ᐊᒻᒪ ᓂᐅᕕᐊᒃᓴᖃᖅᖢᑎᒃ ᑕᕆᐅᓕᐅᖅᑕᒥᓂᒃ 
ᑲᖏᖅᖠᓂᕐᒥᑦ ᑕᕆᐅᖓᓂᑦ ᐱᔪᒥᒃ.  ᐊᐅᔭᒃᑯ 2024ᒥ, ᐊᒻᒪ 
ᐃᓕᓐᓂᐊᖅᑎᑦᓯᓕᕆᕗᒍᑦ ᖃᓄᐃᓐᓇᔭᕐᒪᖔᑦ ᐃᒐᓯᒪᔪᓂᒃ 
ᓂᐅᕕᐊᒃᓴᖃᕐᓂᖅ ᓇᖕᒥᓂᖃᖅᑐᑐᑦ. ᒫᓐᓇᓵᖅ, ᐅᑭᐊᒃᓵᖅ, ᓄᑖᒥᒃ 
ᐆᒃᑐᓚᐅᕆᕗᒍᑦ, ᓇᖕᒥᓂᖃᕐᓂᓕᕆᑉᓗᑎᒃ ᐊᒻᒪ ᐃᑲᔪᖅᑐᐃᑉᓗᑕ 
ᑎᑎᕋᐅᔭᖅᑎᓂᒃ ᖃᐅᔨᒪᓕᖅᑕᐅᖁᑉᓗᒋᑦ.

ᐊᐅᓚᑕᐅᑉᓗᓂ ᑲᒪᔨᒧᑦ ᑎᐊᕋ ᒡᕇᓐ ᐊᒻᒪ ᐃᓕᓐᓂᐊᖅᑎᑦᓯᔨ 
ᑯᕆᔅ ᐃᐊᑯᓪᔅ, ᐱᓇᓱᐊᕈᓰᑦ ᐱᖓᓱᓂᒃ ᐊᕐᕕᓂᓕᖕᓄᑦ 
ᑎᑎᕋᐅᔭᕐᓂᕐᒥᒃ ᓇᖕᒥᓂᖃᕐᓂᕐᒥᒃ ᐊᒻᒪ ᐃᓕᓐᓂᐊᖅᑐᑦ 
ᐃᓕᓐᓂᐊᖅᑎᑕᐅᑉᓗᑎᒃ ᖃᓄᐃᓕᐅᕆᐊᖃᕐᒪᖔᑖ ᓇᖕᒥᓂᖃᕈᑎᒃ 
ᐅᑉᓛᒃᑯᑦ ᐊᒻᒪ ᐅᑉᓗᕈᒥᑖᓂᒃᑳᖓᑕ ᑎᑎᕋᐅᔭᔪᓴᖅᖢᑎᒃ.  
ᑎᑎᕋᐅᔭᖅᖢᑎᒃ ᓴᓇᙳᐊᖅᖢᑎᒡᓗ, ᐃᓕᓐᓂᐊᖅᑐᑦ 
ᐊᔾᔨᒌᙱᑦᑐᓂᒃ ᐊᔪᕈᓐᓃᖅᓴᒐᐅᑉᓗᑎᒃ ᑎᑎᕋᐅᔭᕈᓯᕐᓂᒃ 
ᐊᔪᕈᓐᓃᖅᓴᒻᒫᖅᖢᑎᒃ ᓂᐅᕕᐊᒃᓴᖃᕐᓂᕐᒥᒃ, ᑮᓇᐅᔭᓂᒃ 
ᑐᒃᓯᕋᐅᑎᓂᒃ ᑕᑕᑎᕆᓂᕐᒥᒃ, ᐊᒻᒪ ᑮᓇᐅᔭᓕᐊᖏᓐᓂᒃ 
ᐋᖅᑭᐅᒪᑎᑦᓯᓂᕐᒥᒃ.

“ᐃᓕᓐᓂᐊᖅᑐᑦ ᐅᑭᐅᖃᓚᐅᖅᑐᑦ - 16ᒥᑦ 65ᒧᑦ.”  ᑎᐊᕋ 
ᐅᖃᖅᐳᖅ.  “ᐃᓕᓐᓂᐊᖅᑐᖁᑎᕗᑦ ᐊᔾᔨᒌᙱᑦᓯᐊᓚᐅᖅᑐᑦ 
ᐅᑭᐅᖏᓐᓂᑦ ᓇᑭᙶᕐᓂᖏᓐᓂᓗ, ᑭᓯᐊᓂ ᐅᐱᓐᓇᓪᓚᕆᒃᑐᖅ 
ᐱᓕᕆᖃᑎᒌᑦᓯᐊᓪᓚᕆᓚᐅᕐᒪᑕ ᐃᓕᑦᓯᕝᕕᒋᑐᕋᐅᖦᖢᑎᒡᓗ.”

ᐃᓕᓐᓂᐊᖅᑐᑦ ᓄᓇᖅᑲᑎᒥᒡᓗ ᐊᒃᑐᐃᓂᖃᓚᐅᕐᒥᔪᑦ.  ᑎᒥᐅᔪᑦ 
ᑲᖏᖅᖠᓂᕐᒥ ᑎᓕᓯᓚᐅᕐᒪᑕ  ᑎᑎᕋᐅᔭᕈᔾᔭᐅᓱᐊᖅᖢᑎᒃ, ᐅᑯᐊ 
ᑲᖏᖅᖠᓂᕐᒥ ᕼᐋᑭᑎᐊᓛᓕᕆᔨᑦ, ᖁᓖᑦ ᓯᐊᕐᕆᔭᐅᑎᓄᑦ 
ᓂᐅᕕᕐᕕᐊ, ᖁᓗᐊᖅ ᑐᑦᑕᕐᕕᐊ, ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᓂᐅᕕᕐᕕᐊᓛᖅ Arctic Connection.  
ᓄᓇᒥᖕᓄᑦ ᐅᑎᖅᑎᓯᓚᐅᕐᒪᑕ ᐱᓕᕆᐊᕐᒥᑎᒍᑦ - ᑮᓇᐅᔭᓕᐊᑎᒃ 
ᐃᓚᐃᓂᒃ ᑐᓂᓯᓚᐅᕐᒪᑕ ᐊᑭᖃᙱᑦᑐᓂᒃ ᓂᕿᑖᕐᕕᐅᕙᒃᑐᓄᑦ.

ᑖᒻᓇ ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᖅᓯᒪᖕᒪᑦ ᐅᑯᓄᖓ 
Three for Change Project, ᐱᓕᕆᖃᑎᖃᖅᖢᓂ 
ᐃᓕᑕᖅᓯᓂᕐᒥᒃ ᐊᒻᒪ ᔫᑳᓐ ᐅᖃᐅᓯᓕᕆᔩᓐᓂᒃ  (Yukon 
Literacy Coalition) ᐊᒻᒪ ᓄᓇᑦᓯᐊᕐᒥ ᐅᖃᐅᓯᓕᕆᔩᓐᓂᒃ 
(NWT Literacy Council) ᑮᓇᐅᔭᖃᖅᑎᑕᐅᑉᓗᑎᒃ 
ᐱᓕᕆᐊᑦ ᐊᒻᒪ ᐃᓅᖃᑎᖃᕈᓐᓇᕐᓂᕐᒧᑦ ᐱᕙᓪᓕᐊᑎᑦᑎᓂᖅ 
ᑲᓇᑕᒥ (Employment and Social Development 
Canada).  ᐱᓕᕆᖃᑎᒌᖕᓂᒃᑯᑦ, ᑕᒪᒃᑯᐊ ᐃᓕᓐᓂᐊᒐᒃᓴᑦ 
ᐊᔪᕈᓐᓃᓴᐃᔾᔪᑕᐅᓯᒪᔪᑦ ᐱᓕᕆᓪᓚᑦᑖᖅᖢᑎᒃ ᓇᖕᒥᓂᖃᕐᓂᕐᒧᑦ 
ᐃᓄᐃᑦ ᐃᓕᖅᑯᓯᖏᑦ ᐅᒃᐱᕆᔭᖏᓪᓗᑦ ᐆᒻᒪᒥᐅᑕᕗᑦ 
ᑐᙵᕕᒋᑉᓗᒍ ᐱᓕᕆᐊᓗᒃᑖᑉᑎᓐᓄᑦ.

ᐊᒥᓱᓄᑦ ᐃᓚᐅᔪᓄᑦ, ᐊᓯᔾᔩᕐᔪᐊᖅᓯᒪᖕᒪᑦ.  ᐊᕐᕌᒍᓄᑦ 
ᐊᒥᓱᓂᑦ ᖁᒃᓴᓱᒃᓯᒪᔪᖅ ᐱᒋᐊᕆᐊᒃᓴᖅ, ᐃᓕᓐᓂᐊᖃᑕᐅᔪᖅ 
ᐊᑉᓗᕆᐊᑦᑐᐊᑕᐃᓐᓇᓚᐅᕐᒪᑦ ᓇᖕᒥᓂᖅᑖᕈᑎᑖᓕᓚᐅᕐᒪᑦ, 
ᐃᓚᖏᑦ  ᐃᓕᑕᖅᓯᓕᖅᖢᑎᒃ ᖁᕕᐊᓱᑦᓯᐊᕐᒪᑕ ᑎᑎᕋᐅᔭᕐᓂᕐᒥᒃ.  
“ᐃᒥᓚᐅᖅᓯᒪᔪᓐᓃᖅᑐᖓ, ᖁᔭᓕᔾᔪᑎᒋᓪᓚᕆᒃᑕᕋ 
ᑕᒪᓐᓇ ᐃᓕᓐᓂᐊᕐᓂᕗᑦ.” ᐅᓂᒃᑳᖅᑐᖅ ᐃᓚᐅᔪᖅ.  
“ᒪᑭᒪᓂᖅᓴᐅᓕᖅᑐᖓ, ᖁᐃᒃᑎᑉᐹᓪᓕᖅᑐᖓ ᐊᒻᒪ ᐅᕙᑉᑎᓐᓂ 
ᓴᓇᙳᐊᓕᕐᒥᔪᖓ.”

ᑎᐊᕋ ᓇᓗᓇᐃᓚᐅᖅᑐᖅ, “ᐃᑲᔪᖅᑐᐃᔭᕆᐊᒃᓴᖅ ᐃᓕᑕᖅᓯᓂᕐᓗ 
ᐱᓕᕆᐊᖏᓐᓂᒃ-ᐱᔭᕆᑐᓂᖓ ᐊᒻᒪ ᐊᑯᓂ ᐱᓕᕆᐊᕆᔭᕆᐊᒃᓴᖅ-
ᐱᒻᒪᕆᐅᔪᖅ.  ᐃᓄᐃᑦ ᐊᒥᓱᑦ ᐊᑭᓗᓈᖅᓯᓗᐊᖅᑕᕐᒪᑕ, 
ᐊᑭᑐᒃᑲᓐᓂᕋᔭᕋᓗᐊᖅᑎᓪᓗᒍ ᐃᓕᑕᖅᓯᔪᓐᓇᖅᓯᔭᕆᐊᒃᓴᖅ.  
ᐊᔾᔨᐊᓂᒃ ᐱᓕᕆᑎᑦᓯᒃᑲᓐᓂᖃᑦᑕᕈᑉᑕ, ᑕᒪᓐᓇ 
ᐊᓯᔾᔨᕈᐊᖅᑕᕗᑦ, ᐃᓄᐃᑦ ᐃᑲᔪᕐᓗᑎᒍ ᐃᓕᑕᖅᓯᔪᓐᓇᖅᓯᖁᑉᓗᒋᑦ 
ᐊᔪᙱᓐᓂᖏᓐᓂᒃ.”

ᑖᒻᓇ ᐊᑕᐅᓯᖅ ᐃᓕᑕᖅᓯᓂᐅᑉ ᐱᓂᐊᕐᓂᖏᓐᓂ ᐱᓕᕆᐊᒃᓴᓄᑦ 
ᐸᕐᓇᐃᓐᓂᖅ ᐱᕙᓪᓕᐊᓂᒃᑯᓪᓗ.  ᑲᑎᖦᖢᒋᑦ ᐃᓕᖅᑯᓯᖅ, 
ᓴᓇᑐᓂᖅ ᐊᒻᒪ ᓄᓇᓖᑦ, ᓴᙱᓂᖃᖅᑎᒃᑲᓐᓂᕐᓗᒋᑦ ᐃᓄᐃᑦ 
ᑲᔪᓯᔪᓐᓇᖁᑉᓗᒋᑦ-ᓇᖕᒥᓂᖃᕐᓂᕐᒧᑐᐃᓐᓇᐅᖏᑦᑐᖅ, ᑭᓯᐊᓂ 
ᐃᓅᓯᕐᒥᓂᓗ.

“ᑖᒻᓇ ᐃᓕᓐᓂᐊᕐᓂᖅ ᐊᔪᕿᖅᑐᐃᔪᖅ ᓇᖕᒥᓂᖃᕐᓂᕐᒥᒃ 
ᑐᓴᐅᒪᔭᐅᙱᑦᑐᒃᓴᐅᔪᓂᒃ, ᐃᒻᒪᖄ ᑭᓇᒧᑦ ᐊᐱᕆᔭᕆᐊᒃᓴᖅ 
ᓇᓗᒍᕕᑦ ᖃᓄᕐᓗ ᐃᑲᔪᒐᐅᓇᔭᕐᒪᖔᖅᐲᑦ.  ᑐᑭᓯᕚᓪᓕᕐᓇᖅᑐᖅ 
ᐱᒻᒪᕆᐅᓂᖓᓂᒃ ᓇᖕᒥᓂᖃᕐᓂᖅ ᖃᓄᖅᑑᕈᑎᓂᒡᓗ ᐃᓕᖕᓂ 
ᑐᓂᓯᒪᑦᓯᐊᕆᐊᖃᕐᓂᖅ.” ᐃᓕᓐᓂᐊᖃᑕᐅᔪᖅ ᐃᓄᖕᓄᑦ 
ᓇᖕᒥᓂᖃᕐᓂᓕᕆᓂᕐᒥ.

ᐃᓕᓐᓂᐊᕐᓂᖅ ᕿᑐᕐᖓᕗᑦ ᐃᑲᔫᑎᖃᕐᓂᖔ 
ᐊᖓᔪᖅᑳᖑᓵᖅᑐᓄᑦ
ᐊᖓᔪᖅᑳᖑᔪᓂ ᑐᓂᕐᕈᑕᐅᖕᒪᑦ ᑭᓯᐊᓂ ᐊᒃᓱᕈᕐᓇᕐᓂᖅᐹᖑᖃᑕᐅᔪᖅ, ᓄᑕᖅᑲᑦ ᑭᓯᒥᒃ ᐃᑲᔪᒐᐅᔭᕆᐊᖃᙱᑦᑐᑦ 
ᐱᕈᖅᐸᓪᓕᐊᑎᓪᓗᒋᑦ-ᐊᖓᔪᖅᑳᑦ ᐃᑲᔪᒐᐅᔭᕆᐊᖃᕐᒥᔪᑦ.  ᐊᖓᔪᖅᑳᖑᓵᖅᑐᑦ, ᐊᑐᐃᓐᓇᖅᑕᖃᑦᓯᐊᖅᐸᑦ ᐃᑲᔫᑎᒃᓴᓂᒃ 
ᐃᑲᔪᕐᓂᖃᕐᔪᐊᖅᑑᓪᓗᐊᖅᑕᐅᖅ.

ᕿᑐᕐᖓᕗᑦ ᐃᓕᓐᓂᐊᕐᓂᐅᕙᒃᑐᖅ ᐃᑲᔫᑎᒃᓴᐅᖁᑉᓗᒍ 
ᓴᙱᒃᑎᒃᑲᓐᓂᕈᑎᒃᓴᐃᓂᒃ ᐊᖓᔪᖅᑳᑦ ᐅᑭᐅᓖᑦ 15ᓂᒃ 
30ᒧᑦ ᐃᑲᔪᖅᑐᐃᔪᖅ ᖁᓱᙱᓐᓂᕐᒥᒃ, ᐱᓕᕆᔾᔪᑎᒃᓴᑦᑎᐊᓂᒃ, 
ᖃᐅᔨᓗᑎᒡᓗ ᐃᑲᔫᑎᒃᓴᓂᒃ ᐊᑐᐃᓐᓇᕐᓂᒃ ᐊᖓᔪᖅᑳᓄᑦ 
ᐃᓚᒌᓄᓪᓗ.  ᐃᓕᓐᓂᐊᕐᓂᒃᑯᑦ, ᐊᖓᔪᖅᑳᖑᓵᑦ 
ᓇᖕᒥᓂᖅ ᒪᑭᑕᔪᓐᓇᖅᓯᖁᑉᓗᒋᑦ ᓄᑕᖅᑲᖏᓐᓄᓪᓗ, 
ᓴᙱᒃᑎᑉᐹᓪᓕᕐᓗᑎᒃ ᐃᑲᔫᑎᒃᓴᓂᒡᓗ ᐊᑦᑕᕐᓇᙱᑦᑐᒥ 
ᐱᕈᖅᐸᓪᓕᐊᑦᓯᐊᕐᓇᖅᑐᒦᓪᓗᑎᒃ.

“ᐃᓕᓐᓂᐊᕐᓂᖅ ᐃᑲᔪᖅᑐᐃᓂᖃᕐᔪᐊᖅᑐᖅ 
ᐱᔪᓐᓇᐅᑎᑖᖅᑎᑦᓯᑉᓗᓂ ᐊᖓᔪᖅᑳᖑᓵᓂᒃ 
ᐊᖓᔪᖅᑳᖑᓂᕐᒥᒃ, ᖁᓱᙱᓐᓂᕐᒥᒃ, ᖃᓄᐃᙱᑦᓯᐊᕐᓂᕐᒥᒡᓗ.” 
ᕉᓴᐱᐅᓪ ᑭᓕᐊᒋᐊᓐᐴᒃ, ᑲᒪᔨᐅᔪᖅ ᐃᖃᓗᒃᑑᑦᓯᐊᕐᒥ.  
“ᐃᓕᓐᓂᐊᕐᑎᑦᓯᑦᑕᒻᒫᖅᑐᖅ ᐱᓕᕆᓪᓚᑦᑖᖅᖢᑎᒃ 
ᓄᓇᖅᑲᑎᒌᑦᓯᐊᕐᓂᕐᒥᒡᓗ ᐊᖓᔪᖅᑳᓄᑦ.

ᕉᓴᐱᐅᓪ ᐃᓕᑕᖅᓯᓂᕐᒧᑦ ᐱᓕᕆᒋᐊᓚᐅᖅᑐᖅ 
2020ᒥ,  ᐱᓕᕆᖃᑎᖃᓕᓂᐅᖕᒪᑦ ᖁᕕᐊᒋᑉᓗᓂᐅᒡᓗ 
ᒪᒃᑯᒃᑐᓕᕆᓂᖅ.  ᐊᐅᓚᑦᓯᔨᐅᑉᓗᓂ ᑐᙵᓱᒃᑎᑦᓯᑦᓯᐊᑐᖅ  
ᐃᑲᔪᖅᑐᒐᐅᓂᕐᒥᖕᓂᒡᓗ ᐃᓕᑕᖅᓯᓯᒪᑉᓗᑎᒃ ᐊᖓᔪᖅᑳᖑᓵᑦ 
ᐱᕈᖅᐸᓪᓕᐊᑎᓪᓗᒋᑦ.

ᐃᓕᓐᓂᐊᖅᑐᖄᓂᓵᕐᒥᔪᖅ, ᐅᑭᐅᓖᑦ ᑲᑕᒑᕆᕝᕕᖕᒧᑦ 
ᐃᖃᓗᒃᑑᑦᓯᐊᕐᒥ, ᑐᙵᓱᒃᑎᑕᓚᐅᖅᑐᑦ ᐱᖓᓱᓪᓗ ᐊᕐᕕᓂᓖᑦ.  
ᑖᒃᑯᐊ ᐃᓚᐅᓚᐅᖅᑐᑦ ᖃᐅᔨᑐᐃᓐᓇᖏᑦᑐᖅ ᓄᓇᖓᓐᓂ ᓱᓇ 
ᐊᑐᐃᓐᓇᐅᕐᒪᖔᑖ ᐃᓕᓚᐅᕐᒥᔪᑦ ᐅᐃᒪᔮᕐᓇᖏᓐᓂᖅᓴᓂᒃ 
ᐱᓕᕆᔾᔪᓯᕐᓂᒃ, ᓂᕿᑦᓯᐊᓕᐅᕐᓂᖅ ᐊᒻᒪ ᐃᖕᒥᓂᒃ 
ᑲᒪᒋᑦᓯᐊᕆᐊᖃᕐᓂᕐᒥᒃ.

ᐊᑕᐅᓯᖅ ᐱᓕᕆᐊᕆᔭᕆᐊᖃᓚᐅᖅᑕᖓᑦ ᐃᓚᐅᔪᓄᑦ “ᐅᑉᓗᕐᓂᒃ 
ᐅᔾᔨᖅᑐᕐᓂᖅ”, ᐊᑐᓂ ᓇᓗᓂᔭᐃᖃᑦᑕᕆᐊᖃᓚᐅᖅᑐᑦ ᐃᑲᕐᕋᑕᒫ 
ᖃᓄᐃᓕᐅᕐᓂᕆᔭᒥᖕᓂᒃ.  ᐅᔾᔨᕈᓱᓕᖅᑎᑦᓯᔪᖅ ᖃᓄᖅ ᐅᑉᓗᑕᒫᑦ 
ᐃᖕᒥᖕᓂᒃ ᑲᒪᒋᑦᓯᐊᖃᑦᑕᕐᒪᖔᑖ ᓱᓕᕆᕙᖕᒪᖔᑕᓘᕝᕙ.  
ᐊᑕᐅᓯᖅ ᐃᓕᓐᓂᐊᖅᑎ ᐅᖃᖅᑐᖅ, “ᐃᕐᓂᕋ ᑐᐸᖕᒪᑦ 
5:30ᒧᐊᕐᒪᑦ,  ᖃᐅᔨᓴᓕᕋᒪ ᖃᓄᐃᓕᐅᕐᓂᕆᓚᐅᖅᑕᒻᓂᒃ, 
ᐅᔾᔨᕐᓇᖅᓯᓕᓚᐅᖅᑐᖅ ᐅᕕᓂᖕᓂᐊᓚᐅᕐᓂᖏᓐᓇᒪ ᓱᓕ.  
ᐅᔾᔨᕈᓱᓕᓚᐅᕋᒪ ᖃᓄᖅᑎᒋ ᐅᕙᑉᑎᓐᓂᒃ ᐳᐃᒍᖅᐸᒃᑲᑉᑕ, 
ᐅᕙᑉᑎᓐᓂᒃ ᑲᒪᑦᓯᐊᒃᑲᓐᓂᕆᐊᖃᕋᑉᑕ.”

ᐱᓕᕆᐊᖅ ᐃᓚᐅᔪᓄᑦ ᐅᔾᔨᕈᓱᒃᑲᓐᓂᕆᐊᖃᕐᓂᑉᑎᓐᓂᒃ 
ᐅᕙᑉᑎᓐᓂᒃ ᐃᓕᓐᓂᐊᖅᑎᑦᓯᔪᖅ, ᐊᖓᔪᖅᑳᖑᓵᑦ 
ᐊᑑᑎᖃᕐᒥᖕᒪᑕ ᐱᒻᒪᕆᐅᓂᖓᓗ ᐃᖕᒥᖕᓂᒃ 
ᑲᒪᑦᓯᐊᑲᓐᓂᕆᐊᖃᕐᓂᕐᒥᓂᒃ.  ᐃᔾᔪᐊᒐᒃᓴᑦᑎᐊᖃᕆᐊᖃᕐᓂᖅ 
ᐊᑑᑎᓕᒃ, ᐃᓚᐅᔪᑦ ᐊᔪᕈᓐᓃᒃᑲᓐᓂᖅᑕᕐᒪᑕ ᐊᓯᒥᓂᒃ 
ᐸᖅᑭᒐᓗᐊᖅᑎᓪᓗᒋᑦ ᐃᖕᒥᓂᒃ ᐳᐃᒍᕆᐊᖃᙱᒻᒪᑕ 
ᑲᒪᒋᑦᓯᐊᕆᐊᖃᕐᒥᖕᒪᑕ.

ᒪᒃᑯᒃᑐᑦ ᐊᖓᔪᖅᑳᖑᓵᑦ ᐃᓚᒋᔭᐅᔪᖅ ᐱᓕᕆᐊᕐᒧᑦ 
ᕿᑐᕐᖓᕗᒻᒥ, ᐊᔾᔨᒌᙱᑦᑐ ᐱᓕᕆᐊᒃᓴᑦ ᐃᓕᓐᓂᐊᒐᒃᓴᑦ 
ᐃᑲᔪᖅᑐᐃᔪᖅ ᐃᓄᖕᓂᒃ ᓄᑕᖅᑲᓂᒃ ᒪᒃᑯᒃᑐᓂᒡᓗ.  
ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ,  
ᐃᓕᓐᓂᐊᒐᒃᓴᑦ ᐊᑦᑕᕐᓇᖏᑦᑐᑦ, ᐃᑲᔪᖅᑐᐃᔪᑦ ᐃᓚᐅᔪᑦ 
ᐃᓕᓐᓂᐊᑦᓯᐊᖁᑉᓗᒋᑦ, ᐱᕈᖅᐸᓪᓕᐊᖁᑉᓗᒋᑦ ᓄᓇᕗᒥᐅᓂᒃ 
ᐃᓅᖃᑎᖃᑦᓯᐊᕈᓐᓇᕐᒪᖔᑕᓗ.

“ᐃᓚᒌᖕᓂᖅ ᐱᒻᒪᕆᒃ” ᐅᖃᖅᐳᖅ ᕉᓴᐱᐅᓪ.  “ᐃᑲᔪᖅᑐᐃᓂ 
ᐊᖓᔪᖅᑳᓂᒃ ᒪᒃᑯᒃᑐᓂᒃ ᐃᓕᑕᖅᓯᑎᑦᓯᑉᓗᓂ ᐃᑉᓕᕆᔭᐅᖕᒪᑕ 
ᐃᑲᔪᖅᑐᖅᖢᒋᓪᓗ ᐃᓅᓯᕐᒥᒃ ᐃᓗᒻᒥᖅᑕᐅᒃᑲᓐᓂᕐᓇᖅᑐᖅ.  
ᐱᓕᕆᖃᑎᒋᔭᕆᐊᒃᓴᖅ ᖁᕕᐊᒋᑦᓯᐊᖅᑕᒃᑲ 
ᑕᑯᓕᖅᑐᓂ ᐊᓂᒎᑎᔪᓂᒃ ᑐᓗᖅᑕᕈᑕᐃᓂᒃ 
ᐃᑲᔪᒐᐅᓱᐊᖅᑑᓪᓗᐊᓕᕌᖓᑕᓗ.”

ᐅᔾᔨᕈᓱᓕᖅᑎᖦᖢᒋᑦ ᖁᓱᙱᓐᓂᕐᒥᒃ, ᐃᓕᓐᓂᐊᖅᑎᖦᖢᒋᑦ 
ᐱᓕᕆᔾᔪᑎᓂᒃ ᐊᓯᖏᓐᓂᒡᓗ ᐊᖓᔪᖅᑳᓂᒃ ᓄᓇᖅᑲᑎᒥᖕᓂᒃ 
ᖃᐅᔨᒪᓕᒃᑲᓐᓂᕌᖓᑕ, ᕿᑐᕐᖓᕗᑦ ᒪᒃᑯᒃᑐ ᐊᖓᔪᖅᑳᑦ 
ᖁᓚᕐᓇᕈᓐᓃᕈᑕᐅᔪᖅ ᑲᔪᓯᑦᑎᐊᕈᓐᓇᕐᓂᐊᓕᕐᒪᑕ 
ᖃᓄᖅᑑᖃᑎᒌᒃᑑᓪᓗᐊᓕᕋᒥᒃ.

ᐃᖃᓪᓕᐊᕐᓂᒃᑯᑦ ᐱᓕᕆᐊᒃᓴᖅ:  ᐸᖕᓂᖅᑑᕐᒥ 
ᐃᖃᓗᓕᕆᓂᖅ
ᐃᖃᓪᓕᕿᓂᖅ ᐃᓇᐃᑦ ᐱᖅᑯᓯᕆᖕᒪᒍ-ᐃᓅᓯᐅᖕᒪᑦ.  ᐸᖕᓂᖅᑑᕐᒥ ᒪᒃᑯᒃᑐᑦ ᐃᓄᐃᑦ, ᐱᔪᒪᓂᖃᖅᓯᒪᖕᒪᑕ ᐃᖃᓪᓕᕿᓂᕐᒥᒃ 
ᐃᖃᓪᓕᕿᓂᑐᖃᐅᓯᕐᓂᒃ ᑭᓯᐊᓂᑦᑕᐅᖅ ᐊᓯᖏᓐᓂᖅ ᐃᖃᓪᓕᕿᓂᕐᒥᒃ ᐃᓕᑦᑎᓱᐊᖅᖢᑎᒃ ᓴᙱᔫᖕᒪᑦ ᓱᓕ ᑕᐃᑲᓂ.  
ᐱᒋᐊᓕᓵᕐᓗᓂ ᑭᓯᐊᓂ ᐱᔭᕆᑐᔪᖅ ᒪᓕᒐᖏᓐᓄᑦ, ᐊᑐᐊᒐᑦ ᐱᖁᔭᓪᓗ ᐱᔾᔪᑎᒋᑉᓗᒋᑦ.

ᑕᒪᓐᓇ ᐱᔾᔪᑎᒋᑉᓗᒍ ᐃᓕᑕᖅᓯᓂᖅ ᐋᖅᑮᓚᐅᖅᐳᑦ 
ᐱᓕᕆᐊᒃᓴᙳᖅᖢᒍ ᐃᖃᓗᒃᓯᐅᕐᓂᖅ ᐱᔪᓐᓇᐅᑎᑖᖁᑉᓗᒋᑦ 
ᐃᓚᐅᔪᑦ ᖃᐅᔨᒪᔭᕆᐊᓕᖕᓂᒃ, ᐱᓕᕆᓪᓚᕆᒡᓗᑎᒃ ᐊᔪᕈᓐᓃᕐᓗᑎᒃ, 
ᐊᒻᒪ ᖁᓱᙱᓕᕐᓗᑎᒃ ᑲᔪᓯᔪᒪᒃᐸᑕ ᐃᖃᓗᒃᓯᐅᕐᓂᕐᒥᒃ.

“ᐱᔾᔪᑎᒋᑉᓗᒍ ᓂᕿᖃᑦᓯᐊᖏᓐᓂᖅ 
ᐱᓕᕆᐊᒃᓴᖃᑦᓯᐊᖏᑎᓪᓗᒍᓗ ᓄᓇᕗᒥ, ᑕᒪᒃᑯᐊ 
ᐃᓕᓐᓂᐊᕐᓃᑦ ᐱᒻᒪᕇᑦ.” ᑲᒪᔨᒋᔭᖅ ᔭᐃᒥᓯ ᒧᕐᓐᔅ.  
“ᐱᔪᓐᓇᐅᑎᑖᖅᑎᑦᓯᖕᒪᑦ  ᐱᓕᕆᑎᑦᓯᑉᓗᓂ 
ᑮᓇᐅᔭᓕᐅᕐᓗᑎᒃ, ᓂᕿᒃᓴᖃᖅᑎᑦᓯᑉᓗᑎᒡᓗ ᐃᓚᒥᖕᓄᑦ.”

2024ᒥ ᐆᒃᑐᕋᐅᑕᐅᓚᐅᕐᒪᑦ, ᐱᓕᕆᖃᑎᖃᖅᖢᑎᒃ ᐸᖕᓂᖅᑑᒥ 
ᐃᖃᓗᓕᕆᔨᓂᒃ, ᐱᔪᓐᓇᖅᑎᑕᐅᑉᓗᑎᒃ ᐃᓕᓐᓂᐊᓪᓚᕐᒥᒡᓗ 
ᐃᖃᓗᓕᕆᓂᕐᒥᒃ ᖃᓄᐃᓕᐅᖅᐸᖕᒪᖔᑖ ᑕᐃᑲᓃᖦᖢᑎᒃ 
ᐊᔪᕈᓐᓃᖅᓴᖅᖢᑎᒃ.  ᒪᕐᕈᖕᓄᑦ ᐱᓇᓱᐊᕈᓰᖕᓄᑦ ᐃᓚᐅᔪᑦ 
ᐃᓕᓐᓂᐊᑐᐃᓐᓇᓚᐅᙱᑦᑐᑦ ᐃᓄᑐᖃᐃᑦ ᓯᓚᑐᓂᖏᓐᓂᒃ 
ᐃᓕᓐᓂᐊᖅᖢᑎᒡᓗ ᖃᓄᕐᓗ ᐊᐅᓚᑕᐅᔪᖕᒪᖔᑦ ᐃᖃᓗᓕᕆᕝᕕᒃ, 
ᑕᒪᒃᑭᑦ ᐃᓄᐃᑦ ᖃᐅᔨᒪᓂᖓ ᐅᑉᓗᒥᓗ ᐱᓕᕆᔾᔪᓰᑦ 
ᐃᓕᓐᓂᐊᖅᖢᓂᑎᒋᑦ.

ᐃᓚᐅᔪᑦ ᑕᑯᓴᐃᑉᓗᑎᒃ ᐸᖕᓂᖅᑑᕐᒥ ᐃᖃᓗᓕᕆᕝᕕᖕᒥᒃ, 
ᑕᐃᑲᓂᒃ ᐱᓕᕆᔪᓂᒃ ᐱᓕᕆᖃᑎᖃᖅᖢᑎᒃ ᐃᖃᓗᓕᕆᑎᓪᓗᒋᑦ 
ᐃᖃᓗᒃᑕᐅᔪᓂᒃ ᐃᓕᑦᓯᕐᔪᐊᓚᐅᖅᐳᑦ ᐱᓕᕆᔾᔪᑎᑦ 
ᖃᓄᖅ ᐊᑐᒐᐅᔪᖕᒪᖔᑖ, ᖃᑉᓯᐅᔭᕆᐊᖃᕐᓂᖏᓐᓂᓗ 
ᐱᔪᓐᓇᐅᑎᖏᑦ, ᑕᑕᑎᕆᑉᓗᑎᒡᓗ ᐃᖃᓗᒃᓯᐅᕈᑎᓂᒃ.  ᑕᒪᓐᓇ 
ᐃᓕᓐᓂᐊᕐᓂᕆᓚᐅᖅᑕᖓᑦ ᐃᑲᔪᓂᖃᕐᔪᐊᕐᒪᑦ ᖁᔭᒋᒻᒪᕆᒃᐸᕗᑦ 
ᓄᓇᓖᑦ ᐊᒻᒪ ᒫᒃ ᕿᓚᕝᕙᖅ ᐆᒪᔪᓕᕆᔨᓂᙶᖅᑐᖅ ᐊᒻᒪ 
ᔪᓚᐃ ᐊᓕᖅᑲᑐᖅᑐᖅ ᐸᖕᓂᖅᑑᒥ ᐃᖃᓗᓕᕆᔨᑦ ᓕᒥᑎᑦ, 
ᐊᒥᖅᑳᖃᑎᖃᓚᐅᕐᒪᑦ ᖃᐅᔨᒪᓂᕐᒥᓂᒃ ᐃᖃᓗᓕᕆᓂᕐᒥᒃ.

ᐱᓪᓚᕆᐅᓂᖕᒪᑦ ᐃᖃᓪᓕᐊᕐᓂᒃᑯᑦ ᐱᓕᕆᐊᒃᓴᖅ 
ᐃᓕᓐᓂᐊᕐᓂᑐᐃᓐᓇᐅᙱᑦᑐᖅ ᐊᔪᕈᓐᓃᕐᓂᑐᐃᓐᓇᐅᙱᑦᑐᖅ-
ᑐᕌᒐᓕᒃ ᐊᔪᕈᓐᓃᕐᓂᕐᒥᒃ ᓇᖕᒥᓂᖅᓱᕐᓂᕐᒧᑦ ᓴᕆᒪᓱᖕᓂᕐᒥᒡᓗ.  
ᑕᒪᒃᑭᒃ ᑲᑎᖦᖢᒋᒃ ᐱᖅᑯᓯᖅ ᖃᓄᖅᑑᕈᑎᒋᒋᐊᒃᑲᓐᓂᕐᓂᒃᑯᑦ, 
ᐃᓕᓐᓂᐊᕐᓂᐅᓚᐅᖅᑐᖅ ᓴᙱᓂᖅᑖᖅᑎᑦᓯᔪᖅ ᐱᒋᐊᕈᑎᒃᓴᓂᒃ 
ᐃᖃᓪᓕᐊᖅᑎᐅᓗᓂ ᐃᖃᓗᓕᕆᔨᐅᓕᕐᓗᓂ ᐃᒻᒪᖄ 
ᐃᓱᒪᓕᖅᑐᓪᓘᓐᓃᑦ ᓇᖕᒪᓂᒃ ᐃᖃᓗᓕᕆᕝᕕᒃᑖᕆᐊᒃᓴᖅ.

ᑕᑯᓕᖅᑐᓂ ᐃᓚᐅᔪᑦ ᖁᓱᙱᓐᓂᖅᓴᐅᓕᖅᑐᓂᒃ 
ᓯᕗᒻᒧᐊᒍᓐᓇᖅᓯᔪᓂᒃ ᑐᓂᕐᕈᓯᐊᑦᓯᐊᕙᒻᒪᕆᐊᓗᒃᑎᑐᑦ 
ᐃᒃᐱᖕᓇᖅᑐᖅ ᐱᓕᕆᐊᕆᑉᓗᒍ.

ᑲᔪᓯᑦᓯᐊᕐᓂᕆᓚᐅᖅᑕᖓᓄᑦ ᐆᒃᑐᕋᐅᑎᒋᓚᐅᖅᑕᑉᑕ ᐊᐅᔭᖅ, 
ᐅᑭᐅᖅ ᐱᔫᒥᓱᓕᖅᑐᑦ ᖃᓕᕋᓕᒃᓯᐅᕈᐊᖅᖢᑎᒃ.  ᑲᔪᓯᒐᑉᑕ-
ᖃᐅᔨᒋᐊᖅᑕᕐᓂᐊᖅᐳᑎᒃ. 

ᐃᓄᐃᑦ ᖃᓄᐃᙱᑦᓯᐊᕐᓂᕐᒧᑦ ᑲᑎᒪᓃᑦ:  
ᑐᙵᕕᖃᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᐃᓂᒃ
ᐃᓄᓕᕆᔩᑦ ᐊᐅᓪᓛᖅᑎᑦᓯᖕᒪᑕ ᓄᓇᓕᖕᓂᒃ, ᑕᑯᑎᑦᓯᔪᖅ ᑐᓂᕐᕈᑎᒋᓯᒪᔪᑦ ᓴᐱᓕᔪᐃᑦᑐᖅ ᖁᓚᓕᔪᐃᑦᑑᑉᓗᑎᒡᓗ 
ᐱᓕᕆᐊᒥᖕᓂᒃ.  ᐊᔾᔨᒌᙱᑦᑐᓂᒃ ᐃᓅᓯᕐᒥᖕᓂᒃ ᐊᑐᖅᓯᒪᔭᖏᓐᓂᒃ ᐱᔪᓐᓇᕐᓂᓗᒃᑖᒥᓄᑦ ᐃᑲᔪᕐᓂᓗᒃᑐᑦ, ᐃᓅᓯᕐᒥᓂ 
ᐊᒃᓱᕈᐱᒃᓯᓐᓇᕋᓗᐊᖅᖢᑎᒃᑕᐅᖅ ᐃᓅᓯᕐᒥᓂᒃᑕᐅᖅ ᐃᓗᖏᖅᑐᖅᓯᒪᒋᑉᓗᑎᒃᑕᐅᖅ ᖃᖓᓂᑕᕐᓂᒃ.  ᐃᓄᓕᕆᔨᐅᑉᓗᓂ 
ᐱᕚᓪᓕᕐᓇᖅᑐᖅ ᐊᒃᓱᕈᕐᓇᖅᖢᓂᓗ, ᑐᓂᓯᒪᓂᖏᑦ ᑲᔪᖏᖅᓴᐃᕈᑎᕐᔪᐊᖅ.

ᐃᓕᑕᖅᓯᓚᐅᕐᒪᑕ ᐱᒻᒪᕆᐅᓂᖏᓐᓂᒃ ᐃᓄᓕᕆᔩᑦ 
ᓄᓇᓕᖕᓂ ᐃᑲᔪᖅᑐᐃᔪᓪᓗ ᐱᓕᕆᐊᖏᓐᓂᒃ, ᐃᓕᑕᖅᓯᓂᖅ 
ᓇᓗᓇᐃᔭᐃᓕᓚᐅᖅᐳᖅ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐃᓱᒪᒃᑯᑦ 
ᖃᓄᐃᙱᑦᑎᐊᕆᐊᖃᕐᓂᖏᓐᓂᒃ ᐊᒻᒪ ᒪᑭᒪᑦᓯᐊᕆᐊᖃᕐᒪᑕ 
ᐃᓄᐃᑦ ᓄᓇᖓᓐᓂ.  ᐃᓄᐃᑦ ᖃᐅᔨᒪᔭᑐᖃᐃᓂᒃ 
ᑐᙵᑎᖃᕆᐊᖃᓕᓚᐅᕋᑉᑕ ᑲᑎᒪᑎᑦᓯᓂᕐᒥᒃ ᒪᑭᒪᑦᓯᐊᕐᓂᕐᒥᒃ 
ᖃᓄᐃᙱᑦᓯᐊᕐᓂᕐᒥᒃ ᐃᓗᐃᑦᑐᒥᒃ, ᐱᒋᐊᖅᑎᑦᓯᓕᓚᐅᕋᑉᑕ 
ᑮᓇᐅᔭᓂᒃ ᓵᓚᒃᓴᕋᑉᑕ ᐱᓕᒻᒪᒃᓴᐃᔪᓕᕐᓂᕐᒥᒃ ᑐᙵᕕᖃᖅᖢᑕ.  
ᑲᑎᒪᑎᑦᓯᑦᑕᕐᓂᕗᑦ ᓇᓗᓇᐃᔭᐃᔪᖅ ᑐᕌᒐᖅᐳᑦ 
ᓴᙱᓂᖅᑖᖅᑎᑦᓯᓂᕐᒥᒃ ᐃᓄᐃᑦ ᓄᓇᖏᓐᓂ ᐃᑲᔪᖅᑐᐃᓂᒃᑯᓪᓗ 
ᒪᑭᒪᓂᕐᒥ ᐊᑐᕐᓗᓂ ᒪᓕᒡᓗᒋᑦ ᐃᓄᐃᑦ ᖃᐅᔨᒪᓃᓂᒃ 
ᑲᑐᔾᔨᖃᑎᒌᖕᓂᒃᑯᑦ.

ᐱᒋᐊᖅᖢᑎᒃ ᐅᑭᐅᓖᑦ 2023ᒥᑦ ᓇᑦᓯᐊᑦ 2024ᒧᑦ, 
ᐃᓕᑕᖅᓯᓂᖅ ᑲᑎᒪᑎᑦᓯᑦᑕᓚᐅᖅᑐᖅ ᐊᕐᕕᓂᓕᖕᓂᒃ 
ᐅᑉᓗᓂᑦ ᐱᖓᓱᓄᑦ ᑲᑎᒪᓂᖃᖅᖢᑎᒃ, ᑲᑎᒪᔭᖅᑐᖅᓯᒪᔪᖅ 
ᐊᔾᔨᒌᒐᓚᖕᓂᒃ ᐅᖃᐅᓯᖃᖅᑕᓚᐅᖅᑐᑦ, ᐃᓱᒪᒋᔭᖏᓐᓂᒃ, 
ᐊᑐᖅᓯᒪᔭᖏᓐᓂ,ᒃ ᓂᕆᐅᖕᓂᕆᔭᐃᓂᒡᓗ.  ᑲᑎᒪᓂᑕᒫᑦ, 
ᑐᙵᓱᒃᑎᑕᐅᕐᔪᐊᖅᑕᓚᐅᖅᑐᒍᑦ, ᐅᒃᑯᐃᖔᕐᕕᐅᑦᓯᐊᖅᖢᑕ 
ᐱᓪᓚᕆᐅᑎᑎᑦᓯᓂᖏᓪᓗ ᓇᓗᓇᓚᐅᙱᑦᑐᖅ.  ᐃᓄᑐᖃᐃᑦ 
ᑲᑎᒪᖃᑕᐅᓂᖏᑦ ᐃᑲᔪᕐᓂᖃᕐᔪᐊᓪᓚᕆᓚᐅᖅᑐᑦ, 
ᐅᖃᐅᓯᒃᓴᐅᓂᐊᖅᑐᓂᒃ ᐱᒋᐊᖅᑎᑦᓯᕙᒃᖢᑎᒃ ᐅᓂᒃᑳᖅᐸᒃᖢᑎᒡᓗ 
ᐃᓅᓯᕆᓯᒪᔭᕐᒥᓂᒃ ᐊᒻᒪ ᖃᓄᐃᙱᑦᓯᐊᕐᓂᖅ ᒪᑭᒪᑦᓯᐊᕐᓂᖅ 
ᐃᓄᖕᓄᑦ ᐃᓕᖅᑯᓯᐅᖃᑕᐅᓚᐅᖅᓯᒪᒐᓗᐊᕐᒪᑦ.

ᐃᓄᑐᖃᐃᑦ ᐅᓂᒃᑳᖏᓐᓂᑦ ᑕᑯᓐᓇᖅᓯᓚᐅᖅᑐᖅ 
ᖃᓄᐃᙱᑦᓯᐊᕐᓂᖅ ᒪᑭᒪᓂᖅ ᐃᓅᓯᐅᒥᐊᓚᐅᖅᓯᒪᒐᓗᐊᕐᒪᑦ.  
ᐊᕐᕌᒍᖓᑦ ᐊᐅᓚᑦᓯᓚᐅᕐᒪᑦ ᐃᓅᓯᖏᓐᓂᒃ ᓱᓇᓂᒃ 
ᐱᓕᕆᐊᖃᕆᐊᖃᕐᒪᖓᑕ, ᐃᓐᓇᐃᑦ ᓄᑕᖅᑲᓪᓗ ᑕᒪᕐᒥᒃ 
ᐱᓕᕆᐊᒃᓴᖃᖅᑐᐃᓐᓇᐅᓚᐅᕐᒪᑕ ᐱᓕᕆᐊᕆᔭᕆᐊᖃᖅᖢᒋᑦ.  
ᐊᓯᒥᓂᒃ ᐅᐱᒍᓱᒡᓗᑎᒃ ᑐᙵᕕᐅᓚᐅᕐᒪᑦ, ᓂᕿᓂᒃ ᐊᒥᖅᑳᕐᓂᖅ, 
ᐱᓕᕆᖃᑎᒌᖕᓂᖅ, ᐃᑲᔪᖅᑎᒌᖕᓂᕐᓗ ᐱᒻᒪᕆᐅᓚᐅᕐᒪᑕ 
ᐃᓅᓯᖏᓐᓂ.  ᑕᖃᐃᖅᓯᓚᐅᖅᐸᒃᖢᑎᒃ ᖁᕕᐊᒋᔭᕐᒥᓂᒡᓗ 
ᐃᓱᒪᖅᓱᓚᐅᖅᐸᒃᖢᑎᒃ, ᐱᓕᕆᐊᒃᓴᑦ ᐱᐊᓂᒃᓯᒪᓕᕌᖓᑕ 
ᓴᓚᐅᓲᔭᕐᓇᖅᓯᔭᕌᖓᑦ ᓄᓇᖅᑲᑎᒌᑦ ᓇᓕᒧᒌᑦᓯᐊᕐᓂᒃᑯᑦ.

ᓄᑕᖅᑲᑦ ᐱᕈᖅᓴᔭᐅᑉᓗᑎᒃ ᐃᓕᓐᓂᐊᖅᑎᑕᐅᒻᒫᓚᐅᕐᒪᑕ, 
ᖁᓚᓕᔪᐃᑦᑑᓂᕐᒥᒃ, ᓱᖏᐅᑎᓂᕐᒥᒃ, ᐱᒻᒪᕆᐅᓂᖓᓂᒡᓗ 
“ᐃᓅᓯᖃᑦᓯᐊᕐᓂᖅ.”  ᐃᓄᐃᑦ ᒪᑭᒪᑦᓯᐊᕐᓂᖓ ᐆᒪᑦᓯᐊᕐᓂᖅ, 
ᓄᓇᖅᑲᑎᒌᑦᓯᐊᕐᓂᖅ, ᐅᐱᒍᓱᖕᓂᖅ ᐊᕙᑎᒥᒃ ᐃᓅᓯᐅᓚᐅᕐᒪᑦ 
ᓇᓕᒧᒌᖕᓂᕐᓗ ᐱᔭᕆᑐᔫᒐᓗᐊᖅᑎᓪᓗᒍ.  ᑕᒪᒃᑯᐊ 
ᒪᓕᒃᑕᐅᔭᕆᐊᓖᑦ, ᑐᙵᕕᓪᓚᕆᐅᓚᐅᕐᒪᑕ ᐃᓄᐃᑦ 
ᒪᓕᒐᐃᓂ ᖃᐅᔨᒪᓂᕆᔭᐃᓂᓗ, ᑲᔪᓯᔪᖅ ᐅᑉᓗᒥ ᒪᑭᒪᑦᓯᐊᕐᓂᒧᑦ 
ᖃᓄᐃᙱᑦᓯᐊᕐᓂᕐᒧᑦ ᑲᔪᓯᑎᑖᑎᒍᑦ.

ᑭᖑᒻᒧᑦ ᑕᐅᑐᖕᓂᓗᑐᐃᓐᓇᓪᓚᐅᙱᑦᑐᑦ-ᑕᐅᑐᖅᑰᓚᐅᕐᒥᔪᑦ 
ᓯᕗᓂᒃᓴᑦᑎᐊᕙᖕᒥᒃ.  ᑕᐅᑐᖅᑰᖅᖢᑎᒃ ᓯᕗᓂᑉᑎᓐᓂ ᐃᓄᐃᑦ 
ᖃᓄᐃᙱᑦᓯᐊᖅᖢᑎᒃ ᒪᑭᒪᑦᓯᐊᖅᖢᑎᒃ ᐃᑲᔪᖅᑐᕋᐅᑦᓯᐊᖅᖢᑎᒃ, 
ᑐᑭᓯᐊᑐᕋᐅᑦᓯᐊᕐᓂᖅᑕᖃᖅᖢᓂᓗ ᐊᐅᓚᑦᓯᔨᓂᒃ ᑎᒥᐅᔪᓂᑦ, 
ᒐᒪᒋᔭᑦ ᑲᔪᓯᑎᑦᓯᑦᓯᐊᕐᓗᑎᒃ ᑐᕌᖓᔪᓂᒃ ᖃᓄᐃᙱᑦᓯᐊᕐᓂᕐᒧᑦ 
ᐱᓕᕆᐊᖑᕙᓪᓕᐊᓱᐊᖅᑐᓂᒃ, ᐃᓂᒃᓴᑦ ᐃᒡᓗᕐᔪᐊᑦ ᐊᒻᒪ 
ᐊᑭᓕᒐᕐᓂᕐᓗᑎᒃ. ᐊᕐᕕᓂᓕᖕᓂ ᓄᓇᓖᑦ ᑕᐅᑐᖅᑰᒐᖏᑦ 
ᓇᓗᓇᐃᖅᑕᐅᑦᓯᐊᓚᐅᖅᑐᖅ, ᓯᕗᓂᒃᓴᑉᑎᓐᓂ ᐃᓄᐃᑦ 
ᐱᕈᑦᓯᐊᖅᑐᑦ ᐊᔪᙱᑦᓯᐊᖅᑐᑦ, ᒪᑭᒪᑦᓯᐊᖅᖢᑎᒃ ᓴᕆᒪᒋᓗᒍ 
ᐃᓅᓂᖅᑎᒃ ᐃᓕᖅᑯᓯᖃᕐᓗᑎᒃ ᐃᓄᐃᑦ ᑐᙵᕕᖏᓐᓂ 
ᐅᒃᐱᕆᔭᖏᑦ ᐱᖅᑯᓯᖏᑦ ᒪᓕᒡᓗᒋᑦ.

ᖁᔭᒋᕐᔪᐊᖅᑕᕗᑦ ᐃᓄᑐᖃᐃᑦ ᑲᑎᒪᖃᑕᐅᓚᐅᖅᑐᓪᓗ 
ᐅᓂᒃᑳᖅᑑᓪᓗᐊᓚᐅᕐᒪᑕ, ᓯᓚᑐᓂᕐᒥᖕᓂᒃ ᓇᓗᓇᐃᓚᐅᕐᒪᑕ 
ᐊᒻᒪ ᖃᐅᔨᒪᓂᕆᔭᒥᓂᒃ.  ᐅᒃᐱᕈᓱᖕᓃᑦ ᐊᒻᒪ ᒪᑐᐃᖓᑦᓯᐊᕐᓂᖅᓯ 
ᑐᓂᕐᕈᓯᐊᕆᓚᐅᕋᑉᑎᒍ, ᐅᓂᒃᑳᕐᓂᓯ ᐱᓯᒪᓂᐊᓕᕋᑉᑎᒍ 
ᐅᐱᒋᑦᓯᐊᕐᓗᒋᑦ ᐊᑭᑐᒋᒐᑉᑎᒍ ᓯᕗᒻᒧᐊᖕᓂᓗᒃᑎᓪᓗᑕ 
ᑕᐅᑐᖅᑰᒐᑉᑎᓐᓂᒃ ᒪᑭᒪᑦᓯᐊᕐᓂᕐᒥᒃ.

ᖁᔭᓐᓇᒦᒃ ᑕᒪᕐᒥᒃ ᑲᔪᓯᖃᑎᒋᓚᐅᖅᑕᕗᑦ ᐃᓄᓗᒃᑖᑦ ᑕᒪᑐᒥᖓ 
ᐱᓕᕆᐊᖃᖅᑎᓪᓗᑕ.  ᐊᑕᐅᑦᓯᑯᑦ ᐃᓕᑉᐸᓪᓕᐊᓗᑕ, 
ᐱᕈᖅᐸᓪᓕᐊᓗᑕ ᓴᙱᓂᖅᑖᖁᑉᓗᒋᑦ ᐃᓄᐃᑦ 
ᐱᕙᓪᓕᐊᑦᓯᐊᕐᓗᑎᒡᓗ.

ᓴᙱᓂᖏᑦ ᐃᓕᓐᓂᐊᖅᑳᖅᑎᓐᓇᒋᑦ ᓄᑕᖅᑲᑦ 
ᐱᓕᕆᐊᖅ
ᐱᒋᐊᖅᑎᓚᐅᖅᓯᒪᔭᖓ ᐃᓕᑕᖅᓯᓂᐅᑉ 2022ᒥ, ᐃᓕᓐᓂᐊᖅᑳᖅᑎᓐᓇᒋᑦ ᓄᑕᖅᑲᑦ ᐱᓕᕆᐊᕆᔭᖅ ᐱᕈᕐᔪᐊᖅᓯᒪᓕᖅᑐᖅ 
ᑐᙵᕕᑦᓯᐊᕙᓪᓚᕆᒃ ᐃᑲᔪᖅᑐᐃᓂᕆᔭᖓ ᐃᓚᒌᓄᑦ, ᐱᒻᒪᕆᖕᒥᒃ ᐱᔪᓐᓇᐅᑎᑖᖅᑎᑦᓯᓯᒪᖕᒪᑦ ᐊᖓᔪᖅᑳᓂᒃ 
ᒥᐊᓂᖅᓯᔨᓂᒡᓗ.  ᐊᑕᖐᔪᖅ ᑐᙵᕕᖃᖅᖢᓂᓗ ᐃᓄᐃᑦ ᐃᓕᖅᑯᓰᓂᒃ, ᐃᓚᐅᔪᑦ ᐱᔪᓐᓇᐅᑎᑖᖅᑕᖅᑐᑦ 
ᓴᙱᓂᖅᑖᖅᖢᑎᒃ ᓄᑕᕋᓛᖃᖅᑐᓂᒃ ᐊᒻᒪ ᓄᑕᕋᓖᑦ ᒪᕐᕈᖕᓂᒃ ᐅᑭᐅᓖᑦ ᓄᑲᖅᖡᓪᓗ, ᐃᓕᑕᖅᓯᔫᓪᓗᐊᓕᖁᑉᓗᒋᑦ 
ᐊᔪᙱᒻᒪᑕ ᐱᔪᓐᓇᕐᒪᑕ.  ᐅᑉᓗᒥ, 344 ᐃᓚᒌᑦ ᑭᕙᓪᓕᕐᒥ ᐃᓚᐅᓯᒪᓕᖅᑐᑦ ᐊᓯᔾᔩᑦᑕᖅᑐᖅ, ᐱᕈᖅᐸᓪᓕᐊᖏᓐᓇᖅᑐᖅ 
ᐊᓯᔾᔨᖅᐸᓪᓕᐊᑉᓗᓂᓗ.

ᐱᒻᒪᕆᐅᑎᑕᖅ ᑕᖏᖓ ᓲᕐᓗ, ᐃᓕᓐᓂᐊᕐᓂᖅ ᑐᙵᕕᓕᒃ 
ᐃᓄᙳᐃᓂᕐᒥᒃ-ᐃᓄᐃᑦ ᐃᓱᒪᒋᔭᖓᓂᒃ “ᐃᓄᙳᐃᓂᖅ.”  
ᑲᑎᖦᖢᒋᑦ ᐃᓄᐃᑦ ᐸᒥᖅᓴᐃᓂᖓ ᐊᒻᒪ ᐅᑉᓗᒥ 
ᐸᒥᖅᓴᐃᓂᖅ ᓄᑕᕋᖅ ᐱᕈᖅᐸᓪᓕᐊᑎᓪᓗᒍ, ᐃᓚᐅᔪᑦ 
ᐱᔪᓐᓇᐅᑎᑖᖅᖢᑎᒃ ᐊᖓᔪᖅᑳᖑᔪᓂ ᐊᒃᓱᕈᕐᓇᓂᖏᓐᓂᒃ 
ᐱᕈᖅᓴᐃᑦᓯᐊᕐᓂᓗᒃᑐᓂ ᖃᓄᐃᙱᑦᓯᐊᖅᑐᓂᒃ ᓄᓇᖅᑲᑎᒥᓂᒡᓗ 
ᐃᒃᐱᒋᑦᓯᐊᖅᑐᓕᐊᕆᓂᓗᒃᖢᒋᑦ.

“ᐊᓯᒻᓂᒃ ᐅᖅᑲᓪᓗᕆᒃᓴᖃᑎᖃᖅᑑᓪᓗᐊᖅᖢᖓ 
ᑎᑎᕋᕐᕕᖕᒥ ᐃᓱᒪᐃᕈᑎᒋᙱᔾᔪᑎᒋᔭᕋ.”  ᐊᓈᓇᐅᔪᖅ 
ᐊᐃᓯᒪᐃᓐᓇᓲᖅ.  “ᐊᑐᐃᓐᓇᐅᑎᑦᓯᑎᓪᓗᒋ, ᓂᕿᓂᒃ, 
ᖁᐃᖏᓕᑕᕐᓂᒃ, ᐊᓪᓚᕈᑎᐊᓛᕐᓂᒃ ᓄᑕᕋᓛᑉ ᓂᕿᖏᓐᓂᒃ, 
ᐊᑦᑕᕐᓇᖅᑐᒦᙱᓐᓇᒪ, ᑕᒪᓐᓇ ᖁᔭᓕᔾᔪᑎᒋᔭᕋ.”

ᐊᕐᕌᓂ, ᐃᓕᓐᓂᐊᕐᓂᖅ ᓄᓇᓕᖕᓄᑦ ᓯᑕᒪᓄᑦ ᐱᒋᐊᖅᓯᒪᓕᖅᑐᖅ: 
ᑲᖏᖅᖠᓂᖅ, ᓇᐅᔮᑦ, ᐊᕐᕕᐊᑦ ᐊᒻᒪ ᖃᒪᓂ’ᑐᐊᖅ.  2024ᒥ, 
ᓇᐅᔮᓂ, ᐅᑭᐅᓗᒃᑖᖅ ᐊᐅᓪᓛᓕᓚᐅᖅᑐᖅ, ᐊᒻᒪ ᖃᒪᓂ’ᑐᐊᕐᒥ 
ᐃᓕᑕᖅᓯᓂᖅ ᑲᔪᓯᑎᑦᓯᑦᓯᐊᓚᐅᕆᕗᑦ ᐃᑲᔪᖅᖢᑎᒃ ᐃᓚᒌᓂᒃ 
ᓄᓇᕗᒥ.

ᑕᒪᑐᒥᖓ ᐱᓕᕆᔨᕗᑦ ᑲᒪᒋᔭᖃᖅᑐᑦ ᑲᔪᓯᑎᑦᓯᔪᑦ ᐃᖕᒥᓂᒃ 
ᑐᓂᕐᕈᑎᒋᓯᒪᒥᐊᖅᑐᑦ, ᐅᑉᓗᒥ 42 ᐱᓕᕆᔨᕗᑦ, ᐅᑯᐊ 
ᐊᐅᓚᑦᓯᔨᑦ, ᑐᑭᒧᐊᒃᑎᑦᓯᔨᑦ, ᐅᒡᓚᖅᑏᑦ ᐊᒻᒪ ᐊᖁᑏᑦ 
ᓄᓇᒃᑰᕈᑎᑐᖅᑎᑦ.  25 ᐅᒡᓚᖅᑏᑦ ᐃᓚᒌᓄᑦ ᑕᑯᓴᐃᕙᒃᑐᑦ, 
ᐊᑐᓂ ᑲᒪᒋᔭᖃᖅᖢᑎᒃ 12ᓂᒃ 15ᓂᒡᓘᓐᓃᑦ, ᐅᒡᓚᖅᑕᑎᒃ 
ᑲᒪᒋᓪᓚᕆᒃᖢᒋᑦ, ᑲᑎᖦᖢᒋᑦ ᖃᓄᐃᓕᐅᖅᑎᑕᐅᕙᒃᖢᑎᒃ ᐊᒻᒪ 
ᐃᓄᐃᑦ ᓱᓕᕆᓐᓂᓰᓂᒃ ᐱᓕᕆᑎᑕᐅᓚᐅᖅᐸᒃᖢᑎᒃ.

“ᑕᑯᓯᒪᔪᖓ ᓇᖕᒥᓂᖅ ᖃᓄᖅ ᐃᑲᔪᕐᔪᐊᖅᓯᒪᖕᒪᖔᑦ ᐱᓕᕆᐊᕗᑦ 
ᐃᑲᔪᕐᓂᕗᑦ ᐃᓚᒌᓂᒃ.” ᐅᒡᓚᖅᑎ ᐅᓂᒃᑳᖅᐳᖅ.  ᐅᒡᓚᖅᑕᒐᕋ 
ᐊᒃᓱᕈᖅᑎᓪᓗᒍ, ᓈᓚᑐᐃᓐᓇᖅᖢᒍ, ᐱᕙᓪᓕᖅᓯᒪᓕᖅᑐᖅ 
ᐅᒡᓚᐃᓐᓇᖅᖢᒍᓗ ᓱᓕ.  ᐱᓕᕆᐊᕗᑦ ᐃᒃᐱᒋᓂᒻᓄᑦ ᐊᒻᒪ ᑎᒥᒻᓄᑦ 
ᐃᑲᔪᕐᓂᖃᕐᔪᐊᖅᑐᖅ.”

ᐃᓕᓂᐊᖅᑳᖅᑎᓐᓇᒋᑦ ᓄᑕᖅᑲᑦ ᐱᓕᕆᐊᖅ ᐃᓂᖃᖅᑎᑦᓯᔪᖅ 
ᐊᑕᖏᖅᑐᒥᒃ ᐃᑲᔪᖅᑐᒐᐅᑉᓗᑎᒃ ᐃᓚᒌᑦ ᖃᓄᑐᐃᓐᓇᖅ 
ᐃᑲᔪᒐᐅᔭᕆᐊᖃᖅᐸᑕ.  ᐋᖅᑭᒃᓯᒪᔪᖅ ᑐᕌᖓᔪᓂᒃ 
ᐱᓕᕆᖃᑎᒋᔭᐅᕙᒃᑐᑦ ᐱᕚᓪᓕᐊᓂᖏᑦ ᓇᓗᓂᔭᖅᑕᐅᑉᓗᑎᒃ, 
ᐊᑐᐃᓐᓇᐅᑎᑦᓯᕝᕕᒋᑉᓗᒋᑦ ᓱᓇᑐᐃᓐᓇᕐᓂᒃ, ᐃᓱᒫᓘᑎᖏᓐᓂᒃ 
ᐃᑲᔪᖅᖢᒋᑦ, ᑕᒪᕐᒥᒃ ᑲᑎᑎᓚᐅᖅᐸᒃᖢᒋᑦ ᓄᑖᓂᒃ ᐱᓕᕆᔾᔪᑎᓂᒃ 
ᐃᓕᓐᓂᐊᖅᑎᑕᐅᑉᓗᑎᒃ, ᐊᒥᖅᑳᖃᑎᒌᒡᓗᑎᒃ, ᐅᓂᒃᑳᕐᕕᐅᑉᓗᑎᒃ 
ᐃᓄᑐᖃᕐᓄᑦ ᖃᐅᔨᒪᔫᑎᑉᑎᓐᓄᓪᓗ.  ᐱᓕᕆᑎᑉᐸᒃᑕᕗᑦ 
ᓂᖅᖠᐅᕐᓂᖅ, ᒥᖅᓱᕐᓂᖅ ᐊᒻᒪ ᓄᓇᓕᐊᕈᔾᔭᐅᑉᓗᑎᒃ, 
ᓇᓗᓇᐃᕐᕕᒋᑉᓗᒋᑦ ᐊᔪᕈᓐᓃᕈᑎᒃᓴᐃᓂᒃ ᐊᒻᒪ ᐃᓅᓂᕐᒥᓂᒃ 
ᓴᕆᒪᓲᑎᖃᖁᑉᓗᒋᑦ.

ᐊᔾᔨᐅᖏᔾᔪᑎᒋᔮ ᐃᓕᓐᓂᐊᕐᓂᐅᕙᒃᑑᑉ ᐃᓄᓕᕆᔾᔪᓯᖓ 
ᐃᒃᐱᒋᑦᓯᐊᖅᖢᒋᑦ ᐃᓚᐅᔪᖅ ᑲᒪᒋᔭᐅᕙᖕᒪᑕ.  ᐃᓚᒌᑦ 
ᑕᒪᕐᒥᒃ ᐃᑲᔪᖅᑐᒐᐅᑦᓯᐊᖅᑐᑦ ᐅᒡᓚᖅᑕᐅᕙᒃᖢᑎᒃ 
ᐊᑐᐃᓐᓇᖃᕐᕕᐅᑉᓗᑎᒡᓗ ᓱᓇᑐᐃᓐᓇᕐᓂᒃ ᐊᑐᕆᐊᓕᖕᓂᒃ, 
ᐃᓄᑑᔾᔨᖁᓇᒋᓪᒍ ᐱᕈᖅᓴᐃᑎᓪᓗᒋᑦ.  ᑕᒪᓐᓇ ᐊᑕᖐᓂᒃᑯᑦ 
ᓇᒡᓕᖕᓂᒃᑯᓪᓗ ᐱᕈᖅᐸᓪᓕᐊᑦᑎᐊᕐᓂᒃᑯᑦ ᐃᑲᔪᖅᑐᕐᓂᒃᑯᑦ 
ᐱᑎᑦᓯᔪᖅ ᖁᓚᓕᕐᓂᕐᒧᑦ ᑎᑭᐅᑎᖁᓇᒋᑦ ᐊᒻᒪ ᐃᓅᑐᙱᒻᒪᑕ 
ᓄᓇᖅᑲᑎᖃᕐᒪᑕ.

ᐊᑕᐅᑦᓯᑯᑦ ᑕᒪᕐᒥᒃ ᐃᓕᓐᓂᐊᖅᑎᑕᐅᑉᓗᑎᒃ ᐃᓄᐃᑦ 
ᐱᒻᒪᕆᐅᑎᒋᔭᖏᑦ ᐊᒻᒪ ᐅᑉᓗᒥᓗ ᐊᑐᐃᓐᓇᐅᓕᕐᒥᔪᑦ ᐃᑲᔫᑎᒃᓴᑦ 
ᐊᖓᔪᖅᑳᓄᑦ ᐃᓚᒌᓄᓪᓗ, ᐃᓕᓐᓂᐊᕐᓂᐅᕙᒃᑐᖅ ᓄᑕᖅᑳ 
ᐃᓕᓐᓂᐊᖅᑳᖅᑎᓐᓇᒋᑦ ᐱᓕᕆᓂᐅᕙᒃᑐᖅ ᓴᙱᓕᖅᑎᑦᓯᕙᒃᑐᖅ 
ᐃᓚᒌᓂᒃ ᐃᓕᓐᓂᐊᖅᑎᑦᓯᔨᐅᖅᑳᕐᒪᑕ ᐊᖓᔪᖅᑳᑦ ᓄᑕᕋᕐᒥᓄᑦ.  
ᐱᓕᕆᑎᑦᓯᑎᓪᓗᒋᑦ ᐃᓕᑕᖅᓯᓂᒃᑯᑦ ᐃᑲᔪᑐᐃᓐᓇᖏᑦᑐᖅ 
ᐱᖁᑎᓄᑦ ᑭᓯᐊᓂᓕ ᐃᑲᔪᖅᑐᑦ ᐱᕈᑦᑎᐊᖁᑉᓗᒋᑦ, 
ᑐᙵᕕᖃᑦᓯᐊᕐᓗᑎᒃ ᐃᓅᓂᕐᒥᖕᓂᒃ ᐅᐱᒍᓱᓕᖁᑉᓗᒋᑦ, 
ᐃᓱᒪᒃᑯᑦ ᖃᓄᐃᙱᑦᓯᐊᕐᓂᖅ ᐊᒻᒪ ᐊᑕᐅᑦᓯᑯᑦ 
ᐱᕈᖅᐸᓪᓕᐊᑦᓯᐊᖁᑉᓗᒋᑦ.

ᓱᕗᒧᑦ ᑕᐅᑐᖅᑰᖅᑎᓪᓗᑕ 2025ᒧᑦ, ᑕᒪᓐᓇ ᐱᓕᕆᐊᕗᑦ 
ᐃᓕᓐᓂᐊᒐᐅᕙᒃᑐᖅ ᓴᙲᓐᓇᖁᕙᖅᐳᑦ: ᐊᖓᔪᖅᑳᑦ 
ᓴᙱᓂᖅᑖᑦᓯᐊᖁᑉᓗᒋᑦ ᐃᓚᒌᑦ, ᑭᓇᐅᓂᕐᒥᓂᒃ ᐃᓅᓂᕐᒥᓂᒃ 
ᑐᓴᐅᒪᑦᓯᐊᓕᕐᓗᓂ, ᐊᔭᐅᕆᓗᑎᒡᓗ ᖃᓄᐃᙱᑦᓯᐊᕐᓂᕐᒥᒃ 
ᒪᑭᒪᑦᓯᐊᕐᓂᕐᒥᒃ ᓄᓇᓖᑦ ᓄᓇᕗᒥ.

ᐃᓕᓐᓂᐊᖅᑳᖅᑎᓐᓇᒋᑦ ᓄᑕᖅᑲᑦ ᑲᔪᓯᑎᑦᓯᔫᓪᓗᐊᖁᑉᓗᒋᑦ 
ᐃᓕᑕᖅᓯᓂᕐᒧᑦ ᐊᔪᕐᓇᖏᔾᔪᑎᒋᔮ ᑮᓇᐅᔭᖃᖅᑎᑕᐅᖕᒪᑦ 
ᓄᑕᖅᑲᑦ ᓯᕗᓪᓕᐅᑎᑕᐅᑉᓗᑎᒃ ᑲᔪᓯᑎᑕᐅᔪᑦ  
Inuit Child First Initiative.

ᑭᖕ ᑭᑉᒐᖅᑐᑎᖓ ᐅᑭᐅᖅᑕᖅᑐᒧᑦ ᐅᒡᓚᕐᓂᖓ
ᐃᓕᑕᖅᓯᓂᖅ ᐅᐱᕐᔪᐊᓚᐅᖅᓯᒪᖕᒪᑦ ᑐᙵᓵᕆᑎᓪᓗᒍ ᑭᖕ ᑭᑉᒐᖅᑐᖅᑎᖓᓂᒃ ᑲᓇᑕᒥ ᐅᐱᓐᓇᖅᑐᒥᒃ ᒥᐊᕆ ᓴᐃᒪᓐ, 
ᐅᐱᕐᖔᖅ ᐅᒡᓚᖅᑎᓪᓗᒍ ᓄᓇᕗᒧᑦ.

ᐅᒡᓚᖅᑎᓪᓗᒍ, ᑭᖕ ᑭᑉᒐᖅᑐᖅᑎᖓ, ᑲᑎᖃᑎᒋᓚᐅᖅᓯᒪᒐᑉᑎᒍ 
ᐃᖃᓗᖕᓂ, ᑕᐃᑲᓂᓗ ᐱᓕᕆᔨᕗᑦ ᐊᒻᒪ ᐃᓐᓇᐃᑦ 
ᐃᓕᓐᓂᐊᖅᑎᑦᓯᔨᕗᑦ, ᐅᓂᒃᑳᖅᖢᑎᒃ ᐱᓕᕆᐊᕐᒥᖕᓂᒃ,  ᖃᓄᕐᓗ 
ᐱᓕᕆᐊᓗᒃᑖᕗᑦ ᑐᙵᕕᖃᕐᒪᖔᑕ ᐃᓄᐃᑦ ᐱᓕᕆᔾᔪᓰᓂᒃ, 
ᐱᓕᕆᐊᕆᕙᒃᑕᕗᓪᓗ ᖁᓱᙱᑦᑐᓂᒃ ᐃᓄᖁᑎᑖᖁᑉᓗᑕ 
ᓴᙱᔪᓂᒃ ᐃᓄᖕᓂᒃ ᓄᓇᕗᒥᐅᓂᒃ.  ᑭᖕ ᑭᑉᒐᖅᑐᖅᑎᖓ 
ᐊᒥᖅᑳᓚᐅᕐᒥᔪᖅ ᐃᓅᓯᕆᓯᒪᔭᒥᓂᒃ ᐊᒻᒪ ᓂᕆᐅᖕᓂᕐᒥᓂᒃ 
ᓯᕗᓂᒃᓴᑉᑎᓐᓄᑦ, ᐅᓂᒃᑳᖃᑎᒌᓚᐅᕋᑉᑕ ᐳᐃᒍᓚᙱᑦᑕᑉᑎᖕᓂᒃ.

“ᐊᒃᑐᖅᑕᐅᑦᓯᐊᓚᐅᖅᑐᒍᑦ ᐃᒃᐱᖕᓇᑦᓯᐊᖅᑐᓂᒃ 
ᐃᓕᑕᖅᓯᓂᕐᒥᐅᑕᓗᒃᑖᑎᒍᑦ ᓯᕗᓪᓕᕐᒥᒃ ᑲᑎᒪᖃᑎᕗᑦ ᑭᖕ 
ᑭᑉᒐᖅᑐᖓ ᐃᓅᑉᓗᓂ.”  ᐅᖃᖅᐳᖅ ᐄᑐᕆᐊᓇ ᐱᐅᔪᖅ ᑯᓱᒐᖅ, 
ᐃᓕᑕᖅᓯᓂᕐᒥ ᑐᑭᒧᐊᒃᑎᑦᓯᔨᒻᒪᕆᒃ.  “ᓴᕆᒪᒋᑦᓯᐊᖅᑕᕗᑦ!   
ᑲᔪᖏᖅᓴᐃᔨᒋᕐᔪᐊᕋᑉᑎᒍ ᑕᖏᖃᖅᑎᑦᓯᖕᒪᑦ ᐃᓄᐃᑦ 
ᓴᙱᓂᖏᓐᓂᒃ ᐃᔾᔪᐊᒐᒃᓴᑦᑎᐊᖑᑉᓗᓂᓗ.

ᐅᓂᒃᑳᖅᖢᓂᓗ ᐅᕙᑉᑎᓐᓂᒃ ᐃᒃᐱᖕᓇᓪᓚᕆᒃᑐᒥᒃ, 
ᖁᕕᐊᓱᒻᒪᕐᓚᐅᕐᓂᕐᒥᓂᒃ ᕿᒡᒋᖅᖢᓂᓘᓐᓃᙴᖅ ᐃᓕᑕᖅᓯᓂᖅ 
ᓵᓚᒃᓴᕐᒪᑦ ᐊᕐᕌᓂ ᐅᑭᐅᖅᑕᖅᑐᒥᐅᓂᒃ ᑲᔪᖏᖅᓴᐃᔨᑦ 
(Arctic Inspriation Prize). ᑐᓴᕋᑉᑕ ᐃᒃᐱᖕᓇᕐᔪᐊᓚᐅᕐᒪᑦ 
ᐆᒻᒪᑎᑉᑎᓐᓄᑦ ᐊᒻᒪ ᑲᔪᖏᓴᖅᑕᐅᓂᖅᐳᑦ ᐅᐱᓐᓇᓪᓚᕆᒃᑐᒥᒃ 
ᐃᓄᖕᒥᑦ ᐱᕚᓪᓕᕈᑎᒋᓐᓇᕐᔪᐊᕐᒪᑦ ᐃᓕᑕᖅᓯᓂᕐᒧᑦ.  
ᐱᓕᕆᐊᑉᑎᓐᓄᑦ ᑕᐅᑐᖅᑰᕆᔭᑉᑎᓐᓄᑦ ᓱᓇᐅᕝᕙ ᐃᒃᐱᒋᔭᐅᔪᖅ 
ᐱᒻᒪᕆᐅᑉᓗᓂᓗ ᐊᒃᓱᕈᖅᑎᓪᓗᑕ ᓄᓇᕗᒥᐅᓗᒃᑖᑦ 
ᓯᕗᓂᒃᓴᖃᑦᓯᐊᖁᑉᓗᒋᑦ.

ᐅᕙᑉᑎᓐᓂᓗᒃᑖᖅ ᐃᓕᑕᖅᓯᓂᕐᒥᑦ, ᖁᔭᓕᕐᔪᐊᕋᑉᑕ 
ᐆᒻᒪᑎᑉᑎᓐᓂᑦ.  ᖁᔭᓐᓇᒦᑦ, ᐅᐱᓐᓇᖅᑐᑎᑦ, ᐃᑲᔪᖅᑐᐃᓂᕐᓄᑦ, 
ᐅᒃᐱᕈᓱᖕᓂᕐᓄᑦ ᐱᓕᕆᐊᑉᑎᓐᓂᒃ, ᑲᔪᖏᑦᓴᐃᓂᕐᓄᓪᓗ 
ᐃᓄᓗᒃᑖᓄᑦ.  ᐅᐱᒋᕙᒋᑦ!

ᑎᑎᕋᕐᕕᒃᑖᓵᕗᑦ ᑲᖏᖅᖠᓂᕐᒥ
ᖁᕕᐊᓱᒻᒪᕆᒃᐳᒍᑦ ᐃᓕᑕᖅᓯᓂᖅ ᑲᖏᖅᖠᓂᕐᒥ ᓄᑖᒥᒃ ᑎᑎᕋᕐᕕᒃᑖᓚᐅᕐᒪᑦ ᓄᒃᑎᖅᓯᒪᓕᖅᖢᑕᓗ-ᐃᓂᖃᑦᓯᐊᖅᑐᖅ 
ᐃᓱᒪᒃᓴᖅᓯᐅᕈᔾᔭᐅᑦᓯᐊᖅᓯᒪᒐᒥ ᐃᓕᓐᓂᐊᕈᐊᕐᓇᖅᑐᓕᐊᕆᓯᒪᔪᖅ, ᐱᓕᕆᖃᑎᒌᖕᓂᒃᑯᑦ ᐊᒻᒪ ᐃᖅᑲᖅᓴᑦᓯᐊᕐᓂᒃᑯᑦ.  ᑖᒻᓇ 
ᐱᒻᒪᕆᒋᔭᖅᐳᑦ ᐱᕈᖅᐸᓪᓕᐊᑎᓪᓗᑕ ᐃᑲᔪᕐᓂᖃᖅᑎᑦᓯᑎᓪᓗᑕ ᐱᓕᕆᐊᑉᑎᒍᑦ ᓄᓇᓕᖕᓄᑦ.

ᓴᓇᔭᐅᓂᖓ ᐱᓕᕆᖃᑎᖃᖅᖢᑕ ᓇᓗᓇᐃᔭᐃᔪᖅ 
ᐱᓕᕆᖃᑎᒌᑦᓯᐊᓚᐅᕐᓂᑉᑎᓐᓂᒃ, ᑕᖅᑭᓄᑦ ᐱᖓᓱᓄᑦ 
ᐊᕐᕕᓂᓕᖕᓄᑦ ᓴᓇᔭᐅᓚᐅᖅᑐᖅ ᐸᕐᓇᖃᑎᒋᑉᓗᑎᒍ 
Eskimo Point Lumber Supply (EPLS)	
 ᐊᒻᒪ ᖃᓄᐃᑦᑑᓂᐊᕐᒪᖔᑦ ᑎᑎᕋᐅᔭᖅᑎᑦ ARCCADD 
Architecture Inc.  ᖃᓄᐃᖁᖕᒪᖔᑉᑎᒍ ᓈᒻᒪᒃᓯᖕᒪᑦ 
ᓴᓇᔭᐅᓕᓚᐅᖅᑐᖅ ᑕᖅᑭᓄᑦ ᐱᖓᓱᓄᑦ, ᑐᙵᓇᓪᓚᕆᒃᑐᖅ 
ᓇᓗᓇᐃᔭᐃᔪᖅ ᐃᓕᑕᕐᓇᖅᖢᓂ ᐃᓕᑕᖅᓯᓂᖅ.

ᑎᑎᕋᕐᕕᒃᑖᓵᕗᑦ ᐃᓕᑕᕐᓇᖅᑐᖅ ᐃᓕᑕᖅᓯᓂᐅᑉ ᑎᑎᕋᕐᕕᒋᖕᒪᒍ.  
ᑲᑎᒪᕝᕕᖃᖅᖢᓂ, ᐃᓛᒃᑯᓪᓗ ᐃᖢᐃᓵᒐᐅᓐᓇᖏᑦᑐᓂᒃ 
ᑎᑎᕋᕐᕕᖃᖅᖢᓂ, ᐃᒐᖃᖅᖢᓂ ᑕᑯᑎᑖᕆᔪᖅ ᐃᓚᒌᖕᓂᕐᒥᒃ 
ᐃᓅᖃᑎᖃᕐᓂᕐᒥᒡᓗ.  ᐃᓗᐊᓂ ᐊᔾᔨᒌᙱᑦᑐᓂᒃ ᐊᑐᖅᖢᑎᒃ 
ᓴᓇᔭᐅᓯᒪᖕᒪᑦ, ᕿᔪᖕᓂᒃ, ᓴᕕᖕᓂᒃ, ᐊᓕᒍᕐᓂᑦ, ᐊᒻᒪ ᐃᒐᓛᖏᑦ 
ᑕᖅᓯᖅᑐᖅᓯᒪᔪᑦ, ᖃᐅᒪᑦᓯᐊᖅᖢᓂᓗ ᓯᕿᓐᓂᕐᕕᐅᑦᓯᐊᖅᖢᓂ, 
ᓂᕈᒥᒃᖢᓂᓗ.

ᑲᒪᓇᖅᑐᖅ ᐅᐱᓐᓇᖅᑐᖅ ᐸᕐᓇᒐᐅᑎᓪᓗᒍ, 
ᐱᓕᕆᖃᑎᒌᓚᐅᕐᓂᖏᑦ.  ᐱᒋᐊᕐᓂᖓᓂᑦ 
ᖃᓄᐃᑦᑑᓂᐊᕐᓂᖓᓄᑦ, ᐊᕐᓇᐃᓐᓇᕐᓄᑦ ᐃᓱᒪᓕᐊᕆᔭᐅᔪᖅ-
ᐱᓕᕆᖃᑎᒌᑦᓯᐊᕐᓂᕐᒥᒃ ᑲᔪᓯᑎᑦᓯᑦᓯᐊᕐᓂᕐᒥᒡᓗ ᓇᓗᓇᐃᔭᐃᔪᖅ.   
ᐱᓕᕆᖃᑎᒋᑉᓗᒋᑦ ᖃᐅᔨᒪᔪᕐᔪᐃᑦ ᐱᓕᕆᐊᒻᒪᕆᓖᑦ 
ᐃᑲᔪᕐᓂᖃᕐᔪᐊᓚᐅᖅᑐᖅ ᐊᒪ ᓴᙱᒃᑎᑉᐹᓪᓕᕐᓇᓚᐅᖅᑐᖅ 
ᐱᓕᕆᖃᑕᐅᔪᓗᒃᑖᓄᑦ.

ᐅᑯᐊ ᖁᔭᒋᕐᔪᐊᖅᑕᕗᑦ Carolyn Walker, 
Paige Lloyd, Melody Stewart ᐊᒻᒪ Monica 
Kessler ᐊᑐᐃᓐᓇᐅᑦᓯᐊᖏᓐᓇᓚᐅᕐᒪᑕ ᐃᖕᒥᓂᒡᓗ 
ᑐᓂᕐᕈᑎᒋᓯᒪᓚᐅᕐᒪᑕ ᐃᑲᔪᖅᖢᓂᑎᒍᑦ ᑕᐅᑐᖅᑰᒐᕗᑦ 
ᑕᑯᒃᓴᕈᖅᖢᓂᓗ.  ᐱᓕᕆᑎᓪᓗᒋᑦ ᓴᖅᑮᓚᐅᕐᒪᑕ ᓴᙱᓂᕐᒥᒃ ᐊᒻᒪ 
ᐱᐅᓯᑎᑦᓯᓂᕐᒥᒃ, ᐱᓕᕆᐊᑉᑎᓐᓄᑦ ᑕᒪᓐᓇ ᐅᒃᐱᕆᒐᑉᑎᒍ.

ᐃᓂᓪᓚᑦᓯᐊᖅᑎᓪᓗᑕ, ᓂᕆᐅᖕᓂᖃᖅᐳᒍᑦ 
ᑲᔪᓯᑎᑦᓯᓂᕆᓂᐊᖅᑕᑉᑎᓐᓂᒃ ᐃᓕᓐᓂᐊᕈᑎᒃᓴᓂᒃ 
ᓄᓇᓖᑦ ᐊᑐᐃᓐᓇᐅᕕᐅᖁᑉᓗᒋᑦ.  ᐅᕙᒍᑖᓵᕗᑦ 
ᑎᑎᕋᕐᕕᑐᐃᓐᓇᐅᖏᑦᑐᖅ-ᐃᓂᒋᔭᖅ ᑐᕌᒐᕆᔭᖅᐳᑦ 
ᐱᔪᓐᓇᐅᑎᓂᒃ ᓴᙱᓂᕐᒥᒃ ᐃᓄᐃᑦ ᐱᕈᒃᑲᓐᓂᖁᑉᓗᒋᑦ.

ᐃᓚᕗᑦ
ᐱᓕᕆᔨᕗᑦ

ᖃᒪᓂᖅ ᓯᒃᓯᒃ

ᓗᐊᕆ ᒥᐊᕆᑦ

ᐱᓕ ᐋᓐᑐᓴᓐ

ᐊᓖᓴ ᐅᕕᓂᒃ ᐊᐅᑐᑦ

ᕼᐃᓗᕆ ᒪᓂᖅ

ᓗᐊᕆ Flynn

ᕉᓴᐱᐅ ᑭᓕᐊᓐᐴᒃ

ᔭᐃᒥᓯ ᒧᕐᓐᔅ

ᐋᒻᐳ ᐆᕐᕕᓐ

ᑕᐃᕕᑎ ᖃᐅᒻᒪᕆᐊᖅ

ᕼᐋᓚ ᖃᓗᔾᔭᖅ

ᐸᓂᑯᓗᒃ ᑯᓱᒐᖅ

ᐄᑐᕆᐊᓇ ᐱᐅᔪᖅ ᑯᓱᒐᖅ

ᐄᒥ ᐃᒃᑲᖅᑭᖅ

ᑭᐊᓕ ᓕᓐᑎᐅ

ᐄᒥ ᐊᐃᖏᓪᓕᖅ

ᑕᐃᕕᑎ ᓇᐅᔪᖅ

ᑲᑐᕇᓇ ᐸᒥᐅᓕᒃ

ᐅᓕᕕᐊ ᐃᓄᒃᓱᒃ ᑕᕐᕋᓕᒃ

ᓯᒥᐊᓐ ᑎᐋᓐ

ᐃᓕᑕᖅᓯᓂᖅ ᐃᓕᓐᓂᐊᖅᑳᖅᑎᓐᓇᒋᑦ ᓄᑕᖅᑲᑦ ᐱᓕᕆᔨᑦ

ᓇᐅᔮᓂ ᐱᓕᕆᔨᑦ

Rhoda Milortok, Emily Qaunaq, Jessica Tinashlu, 
Gabriel Tinashlu, Carmen Kusugak, Brittany Holm, 
Sheeba Kabvitok & Cheryl Siusangnark

ᖃᒪᓂ’ᑐᐊᕐᒥ ᐱᓕᕆᔨᑦ 

ᑐᓄᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Hattie Aningaat, 
Crayston Owingayak, Hunter Qiyuk, Nicole 
Nungnik 

ᓯᕗᓂᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Rayla Bouska,  
Akilak Owingaak

ᐊᕐᕕᐊᓂ ᐱᓕᕆᔨᑦ 

ᑐᓄᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Bernice Kinak,  
Lillian Arnalak, Madeline Shamee, Linda Sheetoga, 
Katelyn Sowoee, Paul Otuk Sr., Jacqueline Malla, 
Leah Owlijoot, Lise Issumatardjuak 

ᓯᕗᓂᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Patricia Arnalak,  
Lena Napayok, Bridgette Aulatjut, Veronica 
Muckpah, Stephanie Aulatjut

ᐊᔾᔨᖃᙱᑦᑑᒃ: Crystal Alareak and Samantha Kablutsiak

ᑲᖏᖅᖠᓂᕐᒥ ᐱᓕᕆᔨᑦ

ᑐᓄᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Lyla Haulli, Rachel 
Ussak, Daphne Kaurayok, Cassandra Saumik, 
Kaneena Tugak, Pooka Niviatsiak, Belinda, Ugjuk 

ᓯᕗᓂᐊᓂ ᓴᐅᒥᖕᒥᑦ-ᑕᓕᖅᐱᐊᓄᑦ; Martha Palluq,  
Kelly Naulalik, Catherine Kabvitok-Tatty

ᐃᓕᑕᖅᓯᓂᕐᒥ ᑲᑎᒪᔨᑦ

ᒍᓗᐊᕆᔭ ᐅᓗᖅᓯ 
ᐊᖓᔪᖅᑳᖅ

ᔨᐊᓇ ᑲᒥᙳᐊᖅ
ᕿᑎᕐᒥᐅᓂᒃ ᑭᑉᒐᖅᑐᐃᔪᖅ

ᐃᓄᒃᓱᒃ ᐊᒃᓴᕐᓂᖅ 
ᑐᒡᓕᐊ, ᕿᕿᖅᑕᓂ ᑭᑉᒐᖅᑐᐃᔪᖅ

ᑑᑖ ᑕᑎ 
ᑭᕙᓪᓕᕐᒥᒃ ᑭᑉᒐᖅᑐᐃᔪᖅ

ᓵᓐᑎ ᕕᓐᓴᓐ 
ᑎᑎᕋᖅᑎ/ᑮᓇᐅᔭᓕᕆᔨ, ᕿᕿᖅᑕᓂ 

ᑭᑉᒐᖅᑐᐃᔪᖅ

ᕕᕈᓂᒃ ᑳᓇᓕ
 ᑭᕙᓪᓕᕐᒥᒃ ᑭᑉᒐᖅᑐᐃᔪᖅ

ᐃᓕᓴᐱ ᓚᐃᔪ
ᕿᑎᕐᒥᐅᓂᒃ ᑭᑉᒐᖅᑐᐃᔪᖅ

ᑮᓇᐅᔭᖃᖅᑎᑦᓯᔨᕗᑦ ᐊᒻᒪ ᐱᓕᕆᖃᑎᕗᑦ
ᑐᒃᑐ (Cherished like the Tuktu) 
1ᒥᓕᐊᓐ ᐅᖓᑖᓂ

ᐊᒪᕈᖅ (Leading like the Wolf) 
$100,000-1ᒥᓕᐊᓐ

ᑐᓗᒐᖅ (Observant like the Raven) 
ᑐᖔᓂ $100,000

COMMUNITY WELLNESS  FUND

N-CAP

ᑮᓇᐅᔭᑦ ᖃᓄᐃᓕᖓᓂᖏᑦ
2023-2024 ᑮᓇᐅᔭᖅᑖᑦ

ᑲᓇᑕᐅᑉ ᒐᕙᒪᖓᑦ-	 59%

ᓄᓇᕗᑦ ᒐᕙᒪᖓᑦ-	 14%

ᐃᓄᐃᑦ ᑎᒥᖁᑎᖏᑦ-	 12%

ᐊᖏᕈᑎᒃᑯᑦ ᑮᓇᐅᔭᖅᑖᑦ-	 9%

ᐊᓯᖏᑦ-	  4%

ᑐᓂᕐᕈᓯᐊᑦ-	 2%

2023-2024 ᑮᓇᐅᔭᑦ ᐊᑐᖅᑕᐅᓂᖏᑦ ᐊᕕᒃᑐᖅᖢᒋᑦ

ᐃᓕᑕᖅᓯᓂᕐᒥ ᐱᓕᕆᔨᓄᑦ ᑐᕌᖅᑐᑦ-	 43%	

ᐃᓕᓐᓂᐊᒐᒃᓴᓄᑦ ᐱᖁᑎᑦ-	 15%

ᖃᐅᔨᒪᔪᕐᔪᐊᓄᑦ ᐃᑲᔪᖅᑕᐅᓂᒃᑯᑦ-	 14%

ᐃᒡᓗᕐᔪᐊᖁᑎᑦ, ᐱᓕᕆᔾᔪᑎᑦ, ᐋᖅᑭᐅᒪᔾᔪᑎᑦ- 	 11%

ᑎᑎᕋᕐᕕᖕᒧᑦ ᐊᑭᓕᐅᑎᑦ- 	 6%

ᐊᐅᓪᓛᕈᑎᑦ- 	 6%

2023-2024 ᑮᓇᐅᔭᑦ ᐊᑐᖅᑕᐅᓂᖏᑦ ᐱᓕᕆᑎᑦᓯᓃᑦ 
ᐊᐅᓚᔾᔪᑎᖏᑦ

ᐊᐅᓚᔾᔪᑎᖏᑦ- 	 16%

ᐊᖏᕈᑎᑦ ᐊᔾᔨᒌᙱᑦᑐᑦ- 	 84%

ᑐᓂᕐᕈᓯᕈᐊᕈᕕᑦ ᐃᓕᑕᖅᓯᓂᕐᒧᑦ, ᐃᓕᑕᕆᔭᐅᓯᒪᔪᖅ ᑮᓇᐅᔭᓕᐅᖅᑎᐅᖏᒻᒪᑦ ᐱᓕᕆᑎᑦᓯᕙᒃᑎᓪᓗᒍ ᓄᓇᕗᒥ.  
ᑐᓂᕐᕈᑏᑦ ᐃᑲᔪᕐᔪᐊᖅᑐᖅ ᐃᓕᑕᖅᓯᓂᕐᒥᒃ ᓴᙱᒃᑎᒃᑲᓐᓂᖁᑉᓗᒋᑦ ᓄᓇᕗᒥᐅᑦ ᐱᒻᒪᕆᖕᓂᒃ ᐃᓕᓐᓂᐊᕐᓂᒃᑯᑦ  
ᐱᓕᕆᐊᖑᕙᓪᓕᐊᔪᑎᒍᓪᓗ.  ᖁᔭᓕᕗᒍᑦ ᐃᓚᐅᕙᒃᑐᓄᑦ, ᐱᓕᕆᖃᑎᒌᖕᓂᒃᑯᑦ, ᑮᓇᐅᔭᖃᖅᑎᑦᓯᔨᕗᑦ, ᐱᓕᕆᔨᕗᑦ 
ᐊᒻᒪ ᑲᑎᒪᔨᕗᑦ ᐃᑲᔪᖅᑐᐃᖏᓐᓇᕋᑉᓯ ᓱᖁᓯᔪᐃᑦᑐᒥᒃ.

ᑲᖏᖅᖠᓂᕐᒥ ᑎᑎᕋᕐᕕᒃ:

221-65 Piqtuq Ave.

Unit #102

Box 519

Rankin Inlet, NU

X0C 0G0

867-645-2121

ᐃᖃᓗᒃᑑᓯᐊᕐᒥ ᑎᑎᕋᕐᕕᒃ:

Box 1208

Cambridge Bay, NU

X0B 0C0

867-983-2382

ᐃᖃᓗᖕᓂ ᑎᑎᕋᕐᕕᒃ:

2651 Nanuq Cres.

Iqaluit, NU

X0A 2H0

867-979-7709

ilitaqsiniq.ca

ᑐᓂᓯᒋᑦ ᐅᕗᖓ:

